
HƏYATA KEÇİRİLƏN EKOLOJİ İNVESTİSİYALAR 
LAYİHƏSİ

Ekologiya və Təbii Sərvətlər Nazirliyinin Layihələrin 
İcra Qrupu tərəfi ndən “Təxirəsalınmaz ekoloji investisiya-
lar layihəsi” çərçivəsində aşağıdakı layihələr hazırlanmış 
və həyata keçirilmişdir:

1. Xıllı “Nərə” balıqartırma zavodunun tikintisi layihə-
si;

2. “Sahənin civə çirklənməsindən təmizlənməsi və təh-
lükəli tullatıların basdırılması üçün Poliqonun tikintisi” 
layihəsi;

3. Ekoloji idaetmə sisteminin gücləndirilməsinə texniki 
yardım layihəsi;

4. Înstitusional islahatların aparılması çərçivəsində İcti-

mai Məsləhətləşmələr və Siyasi Dialoq layihəsi;
5. Institusional islahatların aparılması çərçivəsində İns-

titusional gücləndirmə layihəsi;
6. İnstitusional islahatların aparılması çərçivəsində Yeni 

funksiya və alətlərin treyninqi üzrə texniki dəstək layihəsi;
7. Təhlükəli tullantıların idarə olunması sisteminin ya-

radılmasına texniki yardım, layihəsi;
8. “Kənd Rayonlarında Ətraf Mühitin Qorunması” la-

yihəsinə hazırlıq.
Xıllı “Nərə” balıqartırma zavodunun tikintisi
1. Layihənin adı: Xıllı “Nərə” balıqartırma zavodunun 

tikintisi;
2. Layihənin sahibi: Azərbaycan Respublikası Ekologi-

ya və Təbii Sərvətlər Nazirliyi;
3. Layihəni həyata keçirən təşkilat: “Azərenerjitikin-

tiquraşdırma” Səhmdar Cəmiyyəti ilə və Almaniyanın 
“Ferrostaal” şirkəti;

4. Layihənin maliyələşdirmə mənbəyi: Azərbaycan 
Respublikası ilə Beynəlxalq Înkişaf Assosiasiyası arasında 
imzalanmış “İnkişaf üçün kredit haqqında Saziş’in şərtlə-
rinə əsasən Dünya Bankının Krediti;

5. Layihənin həyata keçirildiyi yer: Neftçala rayonunun 
Xıllı qəsəbəsi;

6. Layihə barədə qısa məlumat: Layihə Azərbaycan 
Respublikası ilə Beynəlxalq İnkişaf Assosiasiyası arasında 
imzalanmış “İnkişaf üçün kredit haqqında Saziş”in təsdiq 
edilməsi barədə” Azərbaycan Respublikası Prezidentinin 
1998-ci il 28 sentyabr tarixli, 898 saylı Sərəncamına və hə-
min Sazisin şərtlərinə əsasən Ekologiya və Təbii Sərvətlər 
Nazirliyi tərəfindən həyata keçirilən Ekoloji layihələrdən 

biridir. Zavodun tikintisi üçün Neftçala rayon İcra Haki-
miyyəti Başçısının Sərəncamı ilə rayonun Xıllı qəsəbəsinin 
ərazisindən 15,0 hektar torpaq sahəsi ayrılmış və həmin 
ərazidə Beynəlxalq standartlara uyğun olaraq Balıqartır-
ma zavodu inşa edilmişdir;

7. Layihənin məqsədi: Layihənin həyata keçirilməsində 
əsas məqsəd Xəzər dənizində kökü kəsilməkdə olan nərə 
cinsli balıqların populyasiyasının artırılmasıdır. Zavod 
ildə 15,0 milyon nərə cinsli balıq körpələri istehsal etmək 
gücünə malikdir;

8. Layihənin qiyməti: Layihə üzrə tikinti-quraşdırma 
işlərinin Müqavilə qiyməti, avadanlıqlar ilə birlikdə 5,95 
milyon ABŞ dolları olmuşdur;

9. Layihənin həyata keçirilmə müddəti: Layihə üzrə ti-
kinti-quraşdırma işlərinə 2002-ci ilin iyul ayında başlanıl-
mış və 2003-cü ilin avqust ayında başa çatdırılmışdır.

10. Layihənin ekoloji və sosial təsiri: Zavodun tikilib 
istifadəyə verilməsi Xəzər dənizində faunanın qorunub 
saxlanılması və inkişaf etdirilməsinə imkan verir. Zavo-
dun layihə gücü ildə 15,0 milyon nərə cinsli balıq körpəsi 
istehsalı olub, dörd növ nərə cinsli (bölgə, nərə, kələmo və 
uzunburun) balıq körpələri edir;

11. Layihənin nəticəsi: Zavod Beynəlxalq standartlara 
uyğun olaraq tikilmişdir. Zavodun tikilib istifadəyə veril-
məsi Neftçala rayonunda 100 nəfərdəen artıq işçiləri yeni 
iş yerləri ilə təmin etmişdir. Zavodda ana balıqlardan kü-
rünün alınması prosesi “geysər kəsiyi” üsulunun tətbiqi 
ilə həyata keçirilir;

12. Layihənin iqtisadi effektliyi: Zavodun tikilib isti-
fadəyə verilməsi Xəzər dənizində kökü kəsilməkdə olan 

nərə cinsli balıqların populyasiyasının artırılmasına, buna 
müvafiq olaraq SİTES proqramı çərçivəsində Azərbaycan 
Höküməti tərəfindən Xəzər dənizində nərə cinsli balıqla-
rın ovlanması, qara kürü istehsalı və satışı üzrə normala-
rın artırılmasına səbəb olmuşdur;

13. Layihənin üstün cəhətləri: Zavodu idarə etmək 
üçün “Nərə” İctimai Fondu yaradılmışdır. “Nərə” İcti-
mai Fondu əsasən Xəzər dənizində kökü kəsilməkdə olan 
nərə cinsli balıq ehtiyatlarınin artırılması məqsədi ilə ya-
radılmışdır. “Nərə” İctimai Fondu Azərbaycan Respubli-
kasının üç Nazirliyi (Ekologiya və Təbii Sərvət Nazirliyi, 
İqtisadi İnkişaf Nazirliyi və Maliyyə Nazirliyi) tərəfindən 
təsis olunmuş və Respublikanın Ədliyyə Nazirliyi tərəfin-
dən qeydiyyata alınmışdır.

Təhlükəli tullatıntıların basdırılması üçün Poliqonun 
tikintisi

1. Layihənin adı: “Sahənin civə çirklənməsindən təmiz-
lənməsi və təhlükəli tullantıların basdırılması üçün Po-
liqonun tikintisi”;

2. Layihənin sahibi: Azərbaycan Respublikası Ekologi-
ya və Təbii Sərvətlər Nazirliyi;

3. Layihəni həyata keçirən təşkilat: Almaniyanın “Ga-
beg” şirkəti və İtaliyanın “Renco” şirkəti;

4. Layihənin maliyyələşdirmə mənbəyi: Azərbaycan 
Respublikası ilə Beynəlxalq İnkişaf Assosiyasiyası ara-
sında imzalanmış “İnkişaf üçün kredit haqqında Saziş”in 
şərtlərinə əsasən Dünya Bankının Krediti;

5. Layihənin həyata keçirildiyi yer: Sumqayıt şəhərində 
“Səthi Aktiv Maddələr” zavodu və Abşeron rayonunun 
Pirəküşkül kəndi yaxınlığında ayrılmış 50,0 (əlli) hektar 

torpaq sahəsi;
6. Layihə barədə qısa məlumat: Layihə Azərbaycan 

Respublikası ilə Beynəlxalq İnkişaf Assosiasiyası arasında 
imzalanmış “İnkişaf üçün kredit haqqında Saziş”in təsdiq 
edilməsi barədə” Azərbaycan Prezidentinin 1998-ci il 28 
sentyabr tarixli, 898 saylı Sərəncamına və həmin Sazişin 
şərtlərinə əsasən Ekologiya və Təbii Sərvətlər Nazirliyi 
tərəfindən həyata keçirilən Ekoloji layihələrdən biridir. 
Layihə üzrə nəzərdə tutulmuş işlərin həyata keçirilməsi 
ilə əlaqədar Abşeron rayon İcra Hakimiyyəti Başçısının 
Sərəncamı ilə rayonun Pirəküşkül kəndi yaxınlığında 50,0 
(əlli) hektar torpaq sahəsi ayrılmış, həmin ərazidə Bey-
nəlxalq standqartlara uyğun olaraq Poliqon inşa edilmiş, 
Poliqona asfalt yol çəkilmiş və həmin yolun Samur-Ab-
şeron kanalı üzərindən keçən hissəsində körpü yenidən 
qurulmuşdur;

7. Layihənin məqsədi: Layihə Sumqayıt şəhərində yer-
ləşən “Səthi Aktiv Maddələr” zavodunda civə ilə çirk-
lənmiş ərazinin bir hissəsinin civə tullantılarından tə-
mizlənməsini, təhlükəli tullantıların basdırılması üçün 
Poliqonun tikintisini və həmçinin zavod ərazisində yığılıb 
qalmış təhlükəli tullantıların bir hissəsinin Poliqona daşı-
naraq basdırılmasını nəzərdə tutur; 

8. Layihənin qiyməti: Almaniyanın “Gabeg” şirkəti 
tərəfindən yerinə yetirilən işlərin həcmi Müqavilə üzrə 
1,3 milyon ABŞ dolları və İtaliyanın “Renco” şirkəti tərə-
findən yerinə yetirilən işlərin həcmi isə Müqavilə üzrə 2,7 
milyon ABŞ dolları olmuşdur;

9. Layihənin həyata keçirilmə müddəti: Layihə üzrə ti-
kinti-quraşdırma, təmizləmə, təhlükəli tullantıların daşın-

masına və basdırılması işlərinə 2003-cü ilin yanvar ayında 
başlanılmış və nəzərdə tutulmuş işlər 2004-cü ilin sent-
yabr ayında başa çatdırılmışdır;

10. Layihənin ekoloji və sosial təsiri: Layihə çərçivəsin-
də yerinə yetirilmiş işlər “Səthi Aktiv Maddələr” zavodu 
ərazisində olan təhlükəli tullantıların ətraf mühitə təsirini 
qismən azaltmışdır. Zavodda quraşdırılmış Təmizləmə 
qurğusu zavod ərazisində civə ilə çirklənmiş digər sahələ-
rin tullantılardan təmizlənməsini və zavod ərazisində yı-
ğılıb qalmış təhlükəli tullantıların qalan hissəsinin Poliqo-
na daşınaraq basdırılmasını təmin edəcəkdir;

11. Layihənin nəticəsi; Pirəküşkül kəndi yaxınlığında 
təhlükəli tullantıların basdırılması üçün Poliqon tikilmiş 
və zavod ərazisində yığılıb qalmış təhlükəli tullantıların 
poliqona daşınmasına başlanılmışdır. Poliqonun tikilib is-
tifadəyə verilməsi 35,0 nəfərdən artıq işçiləri yeni iş yerləri 
ilə təmin etmişdir;

12. Layihənin iqtisadi effektliyi: Layihənin həyata keçi-
rilməsi Azərbaycan Respublikasının bütün regionlarında 
fəaliyyət göstərən sənaye müəssisələrinin işlənməsində 
ayrılan və həmin müəssisələrin ərazilərində yığılıb qalmış 
hər növ təhlükəli tullantıların Poliqona daşınmasına, bas-
dırılmasını və idarə edilməsini təmin edəcəkdir;

13. Layihənin üstün cəhətləri: Azərbaycan Respublika-
sında ilk dəfə olaraq Beynəlxalq standartlara uyğun ola-
raq təhlükəli tullantıların basdırılması üçün Poliqon inşa 
edilmiş və Poliqonun idarə edilməsi üçün Ekologiya və 
Təbii Sərvətlər Nazirliyinin nəzdində “Təhlükəli Tullan-
tılar” Məhdud Məsuliyyətli Cəmiyyəti yaradılmış, Dünya 
Bankı ilə razılaşdırılmış və Ədliyyə Nazirliyi tərəfindən 

qeydiyyata alınmışdır.
Ekoloji idarəetməyə texniki yardım layihəsi
1. Layihənin adı: Ekoloji idarəetmə sisteminin güclən-

dirilməsinə texniki yardım layihəsi;
2. Layihənin sahibi: Azərbaycan Respublikası Ekologi-

ya və Təbii Sərvətlər Nazirliyi;
3. Layihəni həyata keçirən təşkilat: “ERM” (İngiltərə) 

konsaltinq şirkəti;
4. Layihənin maliyyəşdirmə mənbəyi: Dünya Bankı-In-

giltərinin Nou-Xau fondu; 
5. Layihənin həyata keçirildiyi yer: Bakı şəhəri, keçmiş 

Ekologiya və Təbiətdən İstifadəyə Nəzarət Komitəsi, La-
yihələrin İcra Qrupu;

6. Layihə barədə qısa məlumat: Azərbaycan Respubli-
kası ilə Beynəlxalq İnkişaf Assosiasiyası arasında imzalan-
mış “İnkişaf üçün kredit haqqında Saziş”in təsdiq edilmə-
si barədə” Azərbaycan Respublikası Prezidentinin 1998-ci 
il 28 sentyabr tarixli 898 saylı Sərəncamına və həmin Sazi-
şin şərtlərinə əsasən Azərbaycan Respublikası Ekologiya 
və Təbii Sərvətlər Nazirliyinin nəzdində yaradılmış La-
yihələrin İcra Qrupu tərəfindən həyata keçirilmişdir;

7. Layihənin məqsədi: Layihənin məqsədi effektiv eko-
loji menecment sisteminin təmin olunması. Dövlət struktu-
rularında ekoloji idarəetmənin təkmilləşdirilməsi məqsə-
di ilə struktur dəyişikliklər üçün qanunvericilik normativ, 
hüquqi bazanının yaradılması və mütəxəssislərə ekoloji 
menecmentin əsaslarının öyrədilməsi olmuşdur;

8. Layihənin qiyməti: 0,6 mln ABŞ dolları olmuşdur;
9. Layihənin həyata keçirilmə müddəti: 2000-2001-ci il-

lər;

10. Layihənin ekoloji və sosial təsiri:
-  Ekoloji menecment sistemində islahatların aparılması 

üçün tövsiyyələrin hazırlanması;
- Ekologiya və Təbiətdən İstifadəyə Nəzarət Komitəsin-

də əməkdaşlarının peşə struktur dəyişiklikləri üçün töv-
siyyələrin hazırlanması;

- Ekologiya və Təbiətdən İstifadəyə Nəzarət Komitəsi 
dəyişikliklərı üçün tövsiyyələrin hazırlanması;

- Ekologiya sahəsində qanunvericilik və normativ akt-
lara yenidən baxılması üçün tövsiyyələrin hazırlanması;

11. Layihənin nəticəsi: Təklif və iradlar nəzərə alınaraq 
tərtib edilmiş yekun sənəd Dünya Bankı nümayəndələri-
nin iştirakı ilə müzakirə edilmişdir. Struktur dəyişikliyinə 
aid yekun sənədlər DEK tərəfindən Nazirlər Kabinetinə, 
lqtisadiyyat Nazirliyinə və Maliyyə Nazirliyinə göndə-
rilmişdir. ERM şirkətinin struktur dəyişiklikləri barədə 
təkliflərindən sonrakı əsas fəaliyyət əsasən DEK-də struk-
tur dəyişiklərinin həyata keçirilməsinə təcrübi köməklik 
məqsədi ilə DEK əməkdaşları üçün treninqlərin və semi-
narların keçirilməsi, DEK-in Ekoloji İnformasiya İdarəet-
mə Sisteminin avadanlıqlarla təmin edilməsinə yönəldil-
mişdir;

12. Layihənin iqtisadi effektivliyi: Ekoloji məsələlərin 
Azərbaycan Respublikasının iqtisadiyyatının planlaşdırıl-
ması və inkişafı ilə effektiv inteqrasiyası üçün ekoloji me-
necment sistemində dəyişikliklərin aparılması;

13. Layihənin üstün cəhətləri: Layihə Azərbaycan Hö-
kuməti tərəfindən 1998-ci ildə təsdiq edilmiş Ətraf Mühi-
tin Mühafizəsi üzrə Milli Fəaliyyət Planında (ƏMMMFP) 
verilmiş və yüksək üstünlük kimi müəyyən edilmişdir;

İnstitusional islahatların aparılması, İctimai Məsləhət-
ləşmələr və Siyasi Dialoq layihəsi;

1. Layihənin adı: İnstitusional islahatların aparılması 
çərçivəsində İctimai Məsləhətləşmələr və Siyasi Dialoq la-
yihəsi;

2. Layihənin sahibi: Azərbaycan Respublikası Ekologi-
ya və Təbii Sərvətlər Nazirliyi; 

3. Layihəni həyata keçirən təşkilat: “Jurrie and Brown” 
(İngiltərə) şirkəti;

4. Layihənin maliyələşdirmə mənbəyi: Layihə Dünya 
Bankı tərəfindən (Yaponiya Hökuməti tərəfindən ayrılmış 
qrant vəsaiti) maliyyəşdirilir;

4. Layihənin həyata keçirildiyi yer: Bakı şəhəri, keçmiş 
Ekologiya və Təbiətdən İstifadəyə Nəzarət Komitəsi, La-
yihələrin İcra Qrupu;

5. Layihə barədə qısa məlumat: Azərbaycan Respubli-
kası ilə Beynəlxalq İnkişaf Assosiasiyası arasında imzalan-
mış “İnkişaf üçün kredit haqqında Saziş”in təsdiq edilmə-
si barədə” Azərbaycan Respublikasi Prezidentinin 1998-ci 
il 28 sentyabr tarixli 898 saylı Sərəncamina və həmin Sazi-
şin şərtlərinə əsasən Azərbaycan Respublikası Ekologiya 
və Təbii Sərvətlər Nazirliyinin nəzdində yaradılmış La-
yihələrin İcra Qrupu tərəfindən həyata keçirilmiş və ins-
titusional islahatların davam etdirilməsinə texniki yardım 
xarakterlidir,

6. Layihənin məqsədi: Layihə üzrə təyinat aşağıdakı 
tapşırıqlardan ibarətdir: 

-  Ekoloji idarəetmə sahəsində yeni idarəetmə sistemi-
nin zəruri olaraq tətbiq ediləcəyi ekoloji sektorda təxirəsa-
lınmaz üstünlüklərin müəyyən edilməsi;

- QHT və qeyri-ekoloji Dövlət taşkilatlarının yeni sis-
teminin layihələndirilməsində iştiraklarının genişləndiril-
məsi;

-  Cəlb olunan Dövlət təşkilatları ilə siyasi dialoqların 
aparılması;

8. Layihənin qiyməti: 90,0 min ABŞ dolları olmuşdur;
9. Layihənin həyata keçirilmə müddəti: mart-dekabr 

2004-cü il; 
10. Layihənin ekoloji və sosial təsiri: 
- Ictimai Məsləhətləşmələr və Siyasi Dialoq layihəsi çər-

çivəsində islahatların apariması üçün tövsiyyələrin hazır-
lanması;

- Ekologiya sahəsində qanunvericilik və normativ akt-
lara müvafiq tövsiyyələrin hazırlanması;

11. Layihənin nəticəsi: Layihə çərçivəsində ölkədəki 
ekoloji durum və əsas ekoloji üstünlüklər sahəsində ic-
timaiyyətin məlumatlandırılması, yeni ekoloji siyasətin 
həyata keçirilməsində, ekoloji problemlərin həlli və ətraf 
mühitin idarə edilməsində ictimaiyyətin fəal iştirakı, eko-
loji məlumatların yayılması səviyyəsinin yüksəldilməsi 
üzrə işlər görülmüşdür. İctimai məsləhətləşmələr və di-
aloqlarin aparılması siyasəti, ölkədəki ekoloji durum və 
əsas ekoloji üstünlüklər sahəsində ictimaiyyətin məlu-
matlandırılması, müxtəlif sahələr üzrə görkəmli alim və 
mütəxəssislərin iştirakı ilə seminarlar keçirilmişdir. ET-
SN-nin pilot jurnalının nəşrinə, ETSN-nin, LIQ-nun in-
ternet səhifəsi yeniləşdirilmişdir, “Təhlükəli Tullantılar” 
Mərkəzi üçün yeni internet səhifəsi yaradılmışdır;

12. Layihənin iqtisadi effektivliyi: Ekoloji məsələlərin 
Azərbaycan Respublikasının iqtisadiyyatının planlaşdırıl-

ması və inkişafı ilə effektiv inteqrasiyası üçün ekoloji me-
necment sistemində dəyişikliklərin aparılması, təhlükə-
li tullantıların idarəetmə sisteminin təkmilləşdirilməsi, 
xammal və material ehtiyatlarından səmərəli istifadəyə, 
istehsalın iqtisadi effektivliyinin artırılması səbəb olmuş-
dur;

13. Layihənin üstünlükləri: Layihə Azərbaycan Hö-
kuməti tərəfindən 1998-ci ildə təsdiq edilmiş Ətraf Mühi-
tin Mühafizəsi üzrə Milli Fəaliyyət Planında (ƏMMMFP) 
verilmiş və yüksək üstünlük kimi müəyyən edilmişdir;

İnstitusional islahatlar, İnstitusional gücləndirmə la-
yihəsi

1. Layihənin adı: İnstitusional islahatların aparılması 
çərçivəsində İnstitusional gücləndirmə layihəsi;

2. Layihənin sahibi: Azərbaycan Respublikası Ekologi-
ya və Təbii Sərvətlər Nazirliyi;

3. Layihəni həyata keçirən təşkilat: “Currie and Brown” 
(İngiltərə) şirkəti;

4. Layihənin maliyyələşdirmə mənbəyi: Layihə Dünya 
Bankı tərəfindən (Yaponiya Hökuməti tərəfindən ayrılmış 
qrant vəsaiti) maliyyələşdirilir;

5. Layihənin həyata keçirildiyi yer: Bakı şəhəri, keçmiş 
Ekologiya və Təbiətdən İstifadəyə Nəzarət Komitəsi, La-
yihələrin İcra Qrupu;

6. Layihə barədə qısa məlumat: Azərbaycan Respubli-
kası ilə Beynəlxalq İnkişaf Assosiasiyas arasında imzalan-
mış “İnkişaf üçün kredit haqqında Sazişin təsdiq edilməsi 
barədə” Azərbaycan Respublikası Prezidentinin 1998-ci il 
28 sentyabr tarixli 898 saylı Sərəncamına və həmin Sazi-
şin şərtlərinə əsasən Azərbaycan Respublikası Ekologiya 

və Təbii Sərvətlər Nazirliyinin nəzdində yaradılmış La-
yihələrin İcra Qrupu tərəfindən həyata keçirilmiş və ins-
titusional islahatların davam etdirilməsinə texniki yardım 
xarakterlidir;

7. Layihənin məqsədi: Layihənin məqsədi ekoloji siyasə-
tin həyata keçirilməsində, islahatlar, institusional inkişaf 
və bu sahədəki monitorinq prosesində Ekologiya və Təbii 
Sərvətlər Nazirliyinə dəstək verilməsindən ibarətdir. Bu 
dəstəyə strategiyanın matris formasının hazırlanması, tək-
lif edilən struktur islahatlarının tətbiq olunmasının qışa və 
uzunmüddətli planları, yeni ekoloji siyasət daxildir;

8. Layihənin qiyməti: 158,25 min ABŞ dolları olmuşdur;
9. Layihənin həyata keçirilmə müddəti: mart-dekabr 

2004-cü il;
10. Layihənin ekoloji və sosial təsiri: 
- Institusional gücləndirmə layihəsi çərçivəsində isla-

hatlarin aparılması üçün tövsiyyələrin hazırlanması;
- Ekologiya sahəsində qanunvericilik və normativ akt-

lara müvafiq tövsiyyələrin hazırlanması;
11. Layihənin nəticəsi: Effektiv ekoloji menecment sis-

teminin təmin olunması, Dövlət strukturlarında ekoloji 
idarəetmənin təkmilləşdirilməsi məqsədi ilə struktur də-
yişikliklərinin aparılması üçün qanunvericilik, normativ, 
hüquqi bazanin yaradılması sahəsində tövsiyyələrin ha-
zırlanması və mütəxəssislərə ekoloji menecmentin əsas-
larının öyrədilməsi sahəsində işlər görülmüşdür. Layihə 
tapşırıqları əsasında Azərbaycanda mövcud ekoloji qa-
nunvericiliyin Avropa Birliyinin müvafiq qanunvericiliyi 
ilə müqayisəsi və qanunvericiliyinə uyğunluğu üzrə tək-
liflər, institusional güclandirmə üzrə hesabatlar hazırlan-

mışdır;
12. Layihənin iqtisadi effektivliyi: Ekoloji məsələlərin 

Azərbaycan Respublikasının iqtisadiyyatının planlaşdırıl-
masi və inkişafı ilə effektiv inteqrasiyası üçün ekoloji me-
necment sistemində dəyişikliklərin aparılması, təhlükə-
li tullantıların idarəetmə sisteminin takmilləşdirilməsi, 
xammal və material resurslaarından səmərəli istifadəyə, 
istehsalın iqtisadi effektivliyinin artmasına səbəb olmuş-
dur;

13. Layihənin üstün cəhətləri: Layihə Azərbaycan Hö-
kuməti tərəfindən 1998-ci ildə təsdiq edilmiş Ətraf Mühi-
tin Mühafizəsi üzrə Milli Fəaliyyət Planında (ƏMMMFP) 
verilmiş və yüksək üstünlük kimi müəyyən edilmişdir.

İnstitusional islahatlar, Yeni alətlərin treyninqi üzrə 
texniki dəstək layihəsi

1. Layihənin adı: İnstitusional islahatların aparılması 
çərçivəsində Yeni funksiya və alətlərin treyninqi üzrə tex-
niki dəstək layihəsi;

2. Layihənin sahibi: Azərbaycan Respublikası Ekologi-
ya və Təbii Sərvətlər Nazirliyi;

3. Layihəni həyata keçirən təşkilat: SMEC (Avstraliya) 
(Türkiyənin İJON və JESAV şirkətləri ilə birlikdə);

4. Layihənin maliyələşdirmə mənbəyi: Layihə Dünya 
Bankı tərəfindən (Yaponiya Hökuməti tərəfindən ayrılmış 
qrant vəsaiti) maliyyələşdirlir;

5. Layihənin həyata keçirildiyi yer: Bakı şəhəri, keçmiş 
Ekologiya və Təbiətdən İstifadəyə Nəzarət Komitəsi, La-
yihələrin İcra Qrupu;

6. Layihə barədə qısa məlumat: Azərbaycan Respubli-
kası ilə Beynəlxalq İnkişaf Assosiasiyası arasında imzalan-

mış “İnkişaf üçün kredit haqqında Saziş’in təsdiq edilməsi 
barədə” Azərbaycan Respublikası Prezidentinin 1998-ci il 
28 sentyabr tarixli 898 saylı Sərəncamına və həmin Sazi-
şin şərtlərinə əsasən Azərbaycan Respublikası Ekologiya 
və Təbii Sərvətlər Nazirliyinin nəzdində yaradılmış La-
yihələrin İcra Qrupu tərəfindən həyata keçirilmış və ins-
titusional islahatların davam etdirilməsinə texniki yardım 
xarakterlidir;

7. Layihənin məqsədi: Layihə üzrə təyinat aşağıdakı 
tapşırıqlardan ibarətdir:

- Auditoriyanın və hər bir treyninq modulu üzrə gözlə-
nilən nəticələrin nəzərə alınması da daxil olmaqla xüsusi 
treyninq proqramının inkişaf etdirilməsi;

- Treyning proqramının həyata keçirilməsi. Aşağıdakı 
mövzular üzrə Nazirlikdə treyninqlər keçirilmişdir: Məlu-
mat İdarəetmə Sistemi; Ekoloji audit; Ekoloji İqtisadiyyat; 
ETSN əməkdaşları üçün ƏMTQ üzrə treyninqlərin keçiril-
məsi; Məcburetmə və bəyənmə siyasəti; Monitorinq, Stan-
dartlaşma və layihələndirmə qaydaları; ekoloji idarəet-
məni yaxşılaşdırmaq məqsədi ilə İdarələrarası əlaqələrin 
strukturlaşdırılması; Biomüxtəliflik;

- Nazirliyin İxtisaslaşdırma və İxtisasartırma İnstitutu 
üçün tədqiqatlar proqramı sahəsində sənədlərin hazırlan-
ması, əyani vəsait və treyninqlər üçün nümunə material-
larının verilməsi;

8. Layihənin qiyməti: 74,9 min ABŞ dolları olmuşdur;
9. Layihənin həyata keçirilmə müddəti: mart-dekabr 

2004-cü il;\
10. Layihənin ekoloji və sosial təsiri: layihə ətraf mühitin 

idarə edilməsi sahəsində qüvvə və imkanların gücləndi-

rilməsi məqsədilə İnstitusional islahatların həyata keçiril-
məsinə yardım xarakterlidir. Bu məqsədlə Təxirəsalınmaz 
Ekoloji İnvestisiyalar Layihəsi çərçivəsində ətraf mühitin 
idarə edilməsinin təkmilləşdirilmiş qüvvə və imkanlarını 
dəstəkləmək üçün yeni funksiyalar və alətlər üzrə Dövlət 
rəsmi heyət qulluqçularına təlim keçirilməsində Ekologi-
ya və Təbii Sərvətlər Nazirliyinə yardım göstərilir,

11. Layihənin nəticəsi: Ekoloji idarəetmənin effektivli-
yinin artırılmasında Nazirlik işçilərinin təlim proqramın-
da göstərilmiş bilik və təcrübələrindən istifadə edilməsinə 
imkan yaradacaqdır;

12. Layihənin iqtisadi effektivliyi: Ekoloji məsələlərin 
Azərbaycan Respublikasının iqtisadiyyatının planlaşdırıl-
ması və inkişafi ilə effektiv inteqrasiyası üçün ekoloji me-
necment sistemində dəyişikliklərin aparılması, təhlükə-
li tullantıların idarəetmə sisteminin təkmilləşdirilməsi, 
xammal və material resurslarından səmərəli istifadəyə, is-
tehsalın iqtisadi effektivliyinin artmasına səbəb olmuşdur;

13. Layihənin üstünlükləri: Layihə Azərbaycan Hö-
kuməti tərəfindən 1998-ci ildə təsdiq edilmiş ətraf Mühi-
tin Mühafizəsi üzrə Milli Fəaliyyət Planında (ƏMMMFP) 
verilmiş və yüksək üstünlük kimi müəyyən edilmişdir.

Təhlükəli tullantıların idarə olunması sisteminin yara-
dılmasına texniki yardım layihəsi

1. Layihənin adı: Təhlükəli tullantıların idarə olunması 
sisteminin yaradılmasına texniki yardım;

2. Layihənin sahibi: Azərbaycan Respublikası Ekologi-
ya və Təbii Sərvətlər Nazirliyi;

3. Layihənin həyata keçirən təşkilat: GIBB (İngiltərə) 
şirkəti (İngiltərənin Integrated Skills və Azərbaycanın 

ASPI şirkəti ilə birlikdə);
4. Layihənin maliyyələşdirmə mənbəyi: Layihə Dünya 

Bankı tərəfindən (Yaponiya Hökuməti tərəfindən ayrılmış 
qrant vəsaiti) maliyyələşdirlir;

5. Layihənin həyata keçirildiyi yer: Bakı şəhəri, keçmiş 
Ekologiya və Təbiətdən İstifadəyə Nəzarət Komitəsi, La-
yihələrin İcra Qrupu;

6. Layihə barədə qısa məlumat: Azərbaycan Respubli-
kası ilə Beynəlxalq İnkişaf Assosiasiyası arasında imzalan-
mış “Înkişaf üçün kredit haqqında Saziş”in təsdiq edilmə-
si barədə”Azərbaycan Respublikası Prezidentinin 1998-ci 
il 28 sentyabr tarixli 898 saylı Sərəncamına və həmin Sazi-
şin şərtlərinə əsasən Azərbaycan Respublikası Ekologiya 
və Təbii Sərvətlər Nazirliyinin nəzdində yaradılmış La-
yihələrin Icra Qrupu tərəfindən həyata keçirilmiş və ins-
titusional islahatların davam etdirilməsinə texniki yardım 
xarakterlidir;

7. Layihənin məqsədi: Layihənin əsas məqsədi Bey-
nəlxalq Konvensiyalara uyğun olaraq təhlükəli tullantı-
ların təyini və təsnifatı da daxil olmaqla təhlükəli tullan-
tıların idarə edilməsi sahəsində zəruri hüquqi-normativ 
bazanın, Azərbaycanda zərərli tullantıların idarə edilməsi 
sahəsində Beynəlxalq standartlara uyğun ekoloji idarəet-
mə sisteminin yaradılmasına texniki köməyin göstərilmə-
sidir. Bundan əlavə “Sumqayıtda sahənin civə tullantıla-
rından təmizlənməsi və toksiki tullantılatın basdırılması 
üçün poliqonun tikintisi” layihəsinin həyata keçirilməsi 
üçün poliqonların tikintisi və təhlükəli tullantıların idarə 
olunması sahəsində normativ-texniki bazanın yaradılma-
sına texniki yardım edilməsidir;

8. Layihənin qiyməti: 0,8 mln ABŞ dolları olmuşdur;
9. Layihənin həyata keçirilmə müddəti: 2000-2002-ci il-

lər;
10. Layihənin ekoloji və sosial təsiri: layihə çərçivəsin-

də Azərbaycanda təhlükəli tullantıların idarə edilməsində 
mövcud vəziyyətin strateji qiymətləndirilməsi, təhlükəli 
tullantıların idarə edilməsi üçün strategiyanın hazırlan-
ması, Beynəlxalq Konvensiyalarla uyğunluq, tullantıların 
təsnifatı, Təhlükəli tullantıların idarə edilməsinin tənzim-
lənməsi və iqtisadi maraqlandırma, Təhlükəli tullantıların 
idarə edilməsi üçün tikililərin (poliqonlar, qurğular və 
s.) tənzimlənməsi, Potensial imkanların gücləndirilməsi 
sahəsində hesabatlar hazırlanmışdır;

11. Layihənin nəticəsi: Layihə tövsiyyələrinin təcrü-
bi həyata keçirilməsinə başlanmışdır. Ekologiya və Təbii 
Sərvətlər Nazirliyində Təhlükəli Tullantılar üzrə sektor 
(Agentlik) yaradılmışdır. Təhlükəli tullantılar üçün qur-
ğuların effektiv idarə olunması məqsədi ilə “Təhlükəli 
Tullantılar” MMC yaradılmışdır. Layihə materialları əsa-
sında “Təhlükəli tullantıların inventarlaşması qaydaları 
haqqında təlimat”, “Təhlükəli tullantıların istehsalçıla-
rının qeydiyyatına dair təlimat”, “Təhlükəli tullantıların 
pasportu haqqında təlimat”, “Təhlükəli tullantıların da-
şınması qaydaları haqqında təlimat” sənədləri tərtib edil-
mişdir. Nazirlər Kabinetinin 31.03.2003-cü il tarixli, 41 
saylı Qərarı ilə “Təhlükəli tullantıların pasportlaşdırılması 
Qaydaları” sənədi təsdiq edilmişdir. Ədliyyə Nazirliyin-
də 14.06.2003-cü il tarixində, 2986 saylı Şəhadətnamə ilə 
“İstehsal prosesində və xidmət sahələrində əmələ gələn 
tullantıların inventarlaşdırılması qaydaları və təsnifat sis-

temi haqqında Təlimat” sənədi təsdiq edilmişdir. Nazirlər 
Kabinetinin Qərarı ilə “Azərbaycanda təhlükəli tullantıla-
rın İdarə olunmasının Dövlət Strategiyası” sənədi təsdiq 
edilmişdir;

12. Layihənin iqtisadi effektivliyi: Ekoloji məsələlərin 
Azərbaycan Respublikasının iqtisadiyyatının planlaşdırıl-
ması və inkişafı ilə effektiv inteqrasiyası üçün ekoloji me-
necment sistemində dəyişikliklərin aparılması, təhlükə-
li tullantıların idarəetmə sisteminin təkmilləşdirilməsi, 
xammal və material resurslarından səmərəli istifadəyə, is-
tehsalın iqtisadi effektivliyinin artmasına səbəb olmuşdur;

13. Layihənin üstünlükləri: Layihə Azərbaycan Hö-
kuməti tərəfindən 1998-ci ildə tasdiq edilmiş Ətraf Mühi-
tin Mühafizəsi üzrə Milli Fəaliyyət Planında (ƏMMMFP) 
verilmiş və yüksək üstünlük kimi müəyyən edilmişdir.

“Kənd rayonlarında Ətraf Mühitin Qorunması” layihə-
si

1.Layihənin adı: “Kənd Rayonlarında Ətraf Mühitin 
Qorunması” Layihəsinə hazırlıq; 

2. Layihənin sahibi: Dünya Bankı və Ekologiya və Təbii 
Sərvətlər Nazirliyi;

3. Layihəni həyata keçirən təşkilat: Ekologiya va Təbii 
Sərvət Nazirliyinin Layihələrin İcra Qrupu;

4. Layihənin maliyyələşdirmə mənbəyi: Layihə Dünya 
Bankının vasitəsi ilə Qlobal Ekoloji Fondun və Yaponiya 
Hökumətinin qrantı hesabına həyata keçirilir;

5. Layihənin həyata keçirildiyi yer: Layihə, yaradılacaq 
Şahdağ Milli Parkının, yəni Quba, Qusar, Şamaxı, İsma-
yillı, Qəbələ, Oğuz bölgələrinin bəzi ərazilərində Və ge-
nişləndiriləcək Ordubad Milli Parkının, yəni Ordubad, 

Culfa, Babək, Şahbuz bölgələrinin bəzi ərazilərində həya-
ta keçirilir;

6. Layihə barədə qısa məlumat: “Kənd Rayonlarında 
Ətraf Mühitin Qorunması” Layihəsinə hazırlıq işləri çər-
çivəsində nəzərdə tutulmuş Şahdağ Milli Parkının yara-
dılması və mövcud Ordubad Milli Parkının ərazisinin ge-
nişləndirilməsi üçün hazırlıq işləri həyata keçirilir;

7. Layihənin məqsədi: “Kənd Rayonlarında ətraf Mü-
hitin Qorunması” Layihəsinə hazırlıq işləri çərçivəsində 
Layihənin həyata keçirilməsinə olan ehtiyacın əsaslandı-
rılması, xarici və yerli məsləhətçilərin cəlb edilməsi, onla-
rın vasitəsi ilə Layihə ərazisinə mövcud biomüxtəlifliyin, 
əhalinin sosial durumunun öyrənilməsi, yeni çoxistifadəli 
Milli Park strukturunun layihəsinin hazırlanması və La-
yihənin qiymətləndirmə sənədinin hazırlanıb hökumətə 
təqdim edilməsidir.

8. Layihənin qiyməti: “Kənd Rayonlarında Ətraf Mü-
hitin Qorunması” layihəsinə hazırlıq layihəsinin dəyəri 
848.500,0 ABŞ dollarıdır;

9. Layihənin həyata keçirilmə müddəti: Layihəyə hazır-
lıq işləri 01 noyabr 2001-ci ildə Yaponiya hökuməti tərəfin-
dən və 17 yanvar 2002-ci il tarixində Qlobal Ekoloji Fond 
tərəfindən ayrılmış qrantlar hesabına həyata keçirilir və 
2005-ci ilin iyun ayına kimi tam olaraq yekunlaşmışdır;

10. Layihənin ekoloji və sosial təsiri: Layihənin həyata 
keçirilməsi zamanı Şahdağ və Ordubad Milli Parklarının 
ərazisində mövcud flora və faunanın qorunması və idarə 
olunması yolu ilə bioloji müxtəlifliyin mühafizəsinin tə-
min edilməsi və parkların ərazisində yaşayan əhalinin 
sosial-iqtisadi durumunun yaxşılaşdırılması nəzərdə tu-

tulur;
11. Layihənin nəticəsi: Layihə çərçivəsində Azerbaycan 

Respublikası ərazisində ilk çox istifadəli Şahdağ Milli Par-
kının yaradılması və Ordubad Milli Parkının ərazisinin 
genişləndirilməsi üçün lazımi sənədlərin hazırlanması, la-
yihənin qiymətləndirilməsi, layihənin qiymətləndirilməsi 
üçün lazımi sənədlərin hazırlanması, layihənin qiymət-
ləndirilmə sənədlərinin Azərbaycan hökumətinə təqdim 
olunması və hökumət tərəfindən qəbil edildikdən sonra 
“Kənd Rayonlarında Ətraf Mühitin Qorunması” Layihə-
sinin həyata keçirilməsi üçün əlavə olaraq qrant və kredit-
lərin alınması;

12. Layihənin iqtisadi effektivliyi: Layihənin həyata 
keçirilməsi dövründə kənd rayonlarında ətraf mühitin 
qorunmasının möhkəmləndirilməsi, yoxsulluğun azaldıl-
ması, bölgələrdə, kəndlərdə əhalinin iqtisadi durumunun 
yaxşılaşdırılması, kənd əhalisinin məşğulluğunun artırıl-
ması və turizmin inkişafı nəzərdə tutulur;

13. Layihənin üstünlüyü: Layihənin üstünlüyÜ Azər-
baycan Respublikası ərazisində ilk çox istifadəli Milli 
Parkların yaradılmasının əsaslandırılması:

“Kənd yerlərində ətraf mühitin qorunması” layihəsinin 
həyata keçirilməsi

 Yaponiya Hökuməti və Qlobal Ekoloji Fond tərəfindən 
ayrılmış qrant vəsaiti hesabına, Azərbaycan Respublika-
sı Ekologiya və Təbii Sərvətlər Nazirliyi Dünya Bankı ilə 
birgə “Kənd yerlərində ətraf mühitin qorunması” layihə-
si çərçivəsində hazırlıq işləri həyata keçirir. Layihə çərçi-
vəsində Şahdağ Milli Parkından əlavə mövcud Ordubd 
Milli Parkının ərazisinin genişləndirilməsi nəzərdə tutu-

lur. Genişləndiriləcək Ordubad Milli Parkının ərazisinə 
Ordubad, Şahbuz, Culfa, Babək rayonlarının yüksək bi-
omüsxtəlifliyə malik və qorunmağa ehtiyacı olan ərazilə-
ri daxil ediləcək. Layihənin əsas məqsədi Ordubad Milli 
Parkının geniləşdirilmiş ərazisində olan flora və faunanın 
qorunması və idarə olunması yolu ilə bioloji müxtəlifliyin 
mühafizəsinin təmin edilməsi və parkın ərazisində yaşa-
yan əhalinin sosial-iqtisadi durumunun yaxşılaşdırılması-
dır.

Respublika Prezidentinin 2003-cü il 16 iyun tarix-
li Sərəmcamı ilə Ordubad rayonunun inzibati ərazisinin 
12131,0 hektar sahəsində Ordubad Milli Parkı yaradılmış-
dır. Milli Parka akademik Həsən Əliyevin adı verilmişdir.

Milli Parkla yanaşı,xüsusi mühafizə olunan təbiət ərazi-
sinin 27870,0 hektarında Ordubad Dövlət Təbiət Yasaqlığı 
yerləşir.

Ordubad Milli Parkının yaradılmasında məqsəd ərazidə 
ayrı-ayrı komponentlərin mühafizəsi, ərazinin özünəməx-
sus iqlim, relyef və digər fiziki-coğrafi xüsusiyyətlərə ma-
lik olması, burada müxtəlif növ heyvanların, o cümlədən, 
endemik növlərin qorunub saxlanması ilə yanaşı, ərazi 
üçün səciyyəvi olan fauna növlərini qoruyub saxlamaq, 
ekoloji monitorinqi həyata keçirmək, əhalini ekoloji ma-
arifləndirmək, turizm üçün əlverişli şərait yaratmaqdan 
ibarətdir.

Şahdağ Milli Parkı Azərbaycan Prezidentinin 2006-cı 
il 08 dekabr tarixli 1814 nömrəli Sərəncamı əsasında ya-
radılmışdır. Ərazisi ilkin olaraq 115895 hektar təşkil edir 
ki, bundan İsmayıllı və Pirqulu Dövlət Təbiət qoruqları 
21014 ha, Quba, Qusar, İsmayıllı, Qəbələ, Oğuz və Şamaxı 

rayonlarının inzibati ərazilərində olan dövlət meşə fondu 
torpaqları 81797 ha və həmin bölgələrin hüdudlarındakı 
yüksəkliklərdə yerləşən və istifadəsiz yaylaqlar 13084 ha 
təşkil edir.

Şahdağ Milli Parkının yaradılmasında məqsəd çoxlu 
sayda endemik və nəsli kəsilməkdə olan növlər və trans-
sərhəd köçəri heyvanlar da daxil olmaqla qlobal əhəmiy-
yətli dağ meşələri və yüksək dağlıq ərazilərdə yerləşən 
otlaqlar ekosisteminin bərpası, qorunması və idarə edil-
məsi, torpağın münbit qatının qorunub saxlanılması, ərazi 
üçün xarakterik olan fauna və flora növlərinin qorunması, 
artırılması və zənginləşdirilməsi, həmçinin, təbii komp-
leksin sabitliyinin tənzimlənməsi, elmi-tədqiqat işlərinin 
aparılması üçün daha əlverişli şəraitin yaradılması, eləcə 
də ətraf mühitin monitorinqi, əhalinin ekoloji cəhətdən 
maarifləndirilməsi və böyük turizm potensialı olan ərazi-
də ekoturizmin inkişafının təmin edilməsidir.

Çoxsaylı ekoloji layihələrin hökumət səviyyəsində qə-
rarlaşdırılması, mailiyyələşdirilməsi və yerlərdə həyata 
keçirilməsi Azərbaycan dövləti və onun Vətəndaşları, gələ-
cək nəsli üçün çox dəyərli bir ekoloji-iqtisadi istiqamətdir. 
Lakin burada insanların ekoloji qaydaları daha yaxşı bil-
məsi üçün maarifləndirmə işlərini gücləndirməyə daha 
çox ehtiyac duyulur.

TƏBİƏT HADİSƏLƏRİ İKİ QÜTBLÜDÜR

Yazımızda çoxsaylı təbiət hadisələrindən biri olan 
küləkdən, daha dəqiq desək; Abşeron küləklərindən söh-
bət açacağıq.

İnsan yaşadığı illərin demək olar ki, hər bir günün-
də küləyi müşahidə edir. Küləklər yer kürəsinin hər bir 
nöqtəsində bu və ya digər tərzdə özünü göstərir. Onlar 
müxtəlif səbəblərdən əmələ gəlməklə müxtəlif istiqamət-
lərdə əsirlər. Küləklər müşahidə olunduğu ərazilərdə hə-
min əraziyə uyğun adlarla adlandırılır, yəni eyni tip külək 
başqa-başqa ölkələrdə başqa-başqa adlar daşıyır.

Abşeron yarımadasına da az da olsa aid olan qasır-
ğa-güclu küləklərdən boranı, sarmanı, podu (xəzri), çi-
puku, səmumu, əfqanini, sirokkonu, boxoroku və s. misal 
göstərmək olar. Bu küləklərdən bir qismi çox isti, quru, 
tozanaqli (fyori, semum, boxorok, əfqani və s.), bir qismi 
də çox sərt, soyuq (bora, sarma və s) xarakterlidir.

Adı çəkilən külək növlərini xarakterizə etmədən birba-
şa Abşerona xas olan küləklərdən danışsaq, burada yay 
əsasən çox quru, isti və bürkülü olub, qış isə nisbətən mü-
layimdir. Yerli əhali Abşeron küləkləri kimi əsasən Gila-
var və Xəzrini tanıyır, qiymətləndirə bilir, gündəlik işini 
ona uyğun qurmağa çalışır, əgər hava məlumatı qəbahətə 
yol verməzsə.

Bakı və Abşeronun iqlimindən danışılarsa, burada 
əsasən küləklər diqqət çəkən olub, təkcə Bakı və Abşero-
nun iqliminə deyil, ümumilikdə Azərbaycan Respublika-
sının sahil və düzənlik bölgələri iqliminə, həmçinin Orta 
və Cənubi Xəzərin hidrometeoroloji vəziyyətlərinə xeyli 

təsir edəndir. Bu küləklər müxtəlif istiqamətlidir, ən çox 
təkrar olunanları və böyük sürətliləri isə Gilavar və Xəz-
ridir.

Uzun müddət Abşeronda yaşayanların müşahidə etdiyi 
kimi Gilavar-cənub, cənub-şərq və cənub-qərb istiqamət-
də əsən küləklər kimi başa düşülür, istilik gətirən külək-
lərdir. Gilavar Abşeron yarımadasında il boyu olur və 
əsən küləklərin 35%-ni təşkil edir. Belə məqamlarda səma 
əsasən buludsuz, aydın və isti olur. Gilavar əsasən cənub-
dan, xüsusən də İran və Ərəbistandan isti tropik hava küt-
ləsini Abşerona qovaraq, havanın tempraturunu kölgədə 
35-40 dərəcəyə, günəşin altında isə 60-70 dərəcəyə qədər 
yüksəldə bilir. Belə olduqda buradakı havanın rütubətlili-
yi aşağı düşür, insanların nəfəs alması çətinləşir, bitkilər 
zərər çəkirlər. 



177

Ətraf mühitə dövlət qayğısı

Təbii qanunauyğunluğa müvafiq olaraq Bakı və Abşe-
ron yarımadasında Gilavardan sonra onun əks istiqamə-
tində Xəzri küləyi əsməyə başlayir. Gilavar və Xəzrinin 
bir-birini əvəz etməsi və tez-tez dəyişməsi bu yerlərin in-
sanlarına, bitki aləminə pis təsir edir. Yay aylarında Xəz-
ridən əvvəl yaranmış bürkülü hava çox vaxt insan üçün 
dözülməz olur.

Bakı və Abşeronun ən çox məruz qaldığı və bəzən də 
qasırğaya çevrildiyi külək Xəzridir.

Xəzri-Bakı və Abşeronda əsən şimal, şimal-qərb və 
bəzən də şimal-şərq istiqamətli soyuq təbiətli küləklərdir. 
Bu küləyin orta illik sürəti saniyədə 7-8 m-dir. Amma onun 
qasırğa hallarına çatan vaxtları da olur ki, həmin vaxt Xəz-
rinin sürəti 40-45 m-ə qədər çata bilir. Xəzri Bakı və Ab-
şeronda ilin bütün fəsillərində əsməklə müşahidə edilən 
küləklərin çoxunu-yəni orta hesabla 53%-ni təşkil edir. 
Bakı və Abşeronda Xəzri qasırğa gücünə çatanda fövqə-
ladə hallar baş verə bilir və bu da xeyli zərərlər vurur. Bu 
səbəbdən təsərrüfat sahibləri Bakı və Abşeronda bu amili 
nəzərə almaq məcburiyyətindədirlər, əks halda Xəzrinin 
mövcud olduğu sahələrdə itkilər daha çox ola bilir. Bütöv-
lükdə Bakı və Abşeronda neft sənayesi, gəmiçilik, balıqçı-
lıq, hava donanması, dəmiryol sənayesi, kənd təsərüffatı 
və hazırda tikilən və heç də Xəzrinin gücü nəzərə alınma-
yan çoxmərtəbəli binalar daha çox zərər çəkə bilirlər.

Elmi və statistik məlumatlar göstərir ki, qasırğa güc-
lü Xəzri ağacları kökündən çıxarır, evlərin damını qopa-
rır, dəniz təlatümə gəlir-dalğalar qarşısına çıxan hər şeyi 
məhv edir, xirda adaları su altına alır, dəmiryol qatarını 
aşırır və s. Bu hadisələr 1854-cü ildən qeydə alınmış və 

Abşerondan kənara da zərər verən hadisələr 1854, 1923, 
1924, 1957, 1964 və sonrakı illərin bəzilərində də təsadüf 
edilmişdir. Hətta bu hadisələrin bəzilərində Bakı və Abşe-
ronda iş dayanmış, neft-qaz mədənləri belə işləməmişdir, 
insanlara və respublikaya külli miqdarda ziyan dəymişdir. 
Atmosferin belə hadisələri təkcə Bakı və Abşeron bölgəsi 
üçün xarakterik olmayıb. Dünyanın bir çox ölkələrində 
BELƏ hadisələr özünü müxtəlif cür biruzə verir. Qasırğa 
güclü, isti, quru, tozanaqlı küləklər Ərəbistan, Aralıq də-
niz sahilləri, Afrika səhraları, Yaxın Şərq Şimali Amerika, 
Orta Asiya, Çin və s. ölkələr üçün daha xarakterik olmaq-
la bir-birlərindən çox da fərqlənmirlər. Elmin, texnikanın, 
təcrübənin inkişafı sayəsində qasırğa güclü küləklərin 
əmələ gətirdiyi fövqəladə halları bir yolluq aradan qal-
dırmaq mümkün olmasa da, dolayısı yollarla onun vura 
biləcəyi ziyanların qarşısını ala biləcək tədbirlərin görün-
məsi 20-ci əsrlərin ortalarından daha səmərəli hal almaq-
la, günümüzdə bu ziyanı çox azaltmaq mümkündür. Bey-
nəlxalq miqyasda qəbul olunmuş razılığa müvafiq olaraq 
verilən hava proqnozlarına əsasən müəyyən hazırlıq işləri 
görməklə ziyanın qarşısını almaq olur.

Elmi araşdırmaların təhlili vasitəsilə Xəzrinin yayılma 
sahəsinin iqlim göstəricilərini, güclü Xəzrinin əmələ gəlmə 
səbəblərini dəqiqləşdirmək mümkün olmuşdur. Müəyyən 
edilmişdir ki, Xəzri mənşəyinə görə təkcə sirkulyasiya sə-
bəblərindən asılı deyildir. Onun əmələ gəlməsinə və çox 
surətli olmasına oroqrafiyanın təsiri böyükdür. Nəzərdə 
tutulan oroqrafiya Baş Qafqaz Sıra dağlarının cənub-şərq 
qurtaracağının Abşeron yarımadasına çıxmasıdır.

Biz Xəzri dedikdə, şimal, şimal-qərb və şimal-şərq is-

tiqamətli küləkləri başa düşməliyik və bu küləklər ilin 
bütün fəsillərində mövcud olur. Xəzri əsasən antitsiklon 
qollarının Xəzər dənizi üzərindəki alçaq təzyiq sahəsi ilə 
qarşılaşması, həmçinin oroqrafik şəraitin təsiri nəticəsində 
yaranır. Qasırğa güclü Xəzri əsasən arktik və mülayim en-
liklərin soyuq hava kütlələrini Abşeron yarımadasına və 
onun ətrafına daxil olması ilə baş verir. Şimaldan böyük 
axınla hərəkət edən soyuq hava kütlələri öz yolu üzərin-
də Baş Qafqaz sıra dağlarına rast gələrək, bu hissədə hava 
kütləsinin şaquli qalınlığı az olduğundan dağı aşa bilmir. 
Dağın hündürlüyü ayrı-ayrı yerlərində bir-birindən fərq-
lidir. Bu səbəbdən də soyuq hava kütlələri Baş Qafqaz sıra 
dağlarının döndərici təsiri altında, onun cənub-şərq qur-
taracağı hissəsindən, onu aşıb keçə bilmir və xəzər dəni-
zinin qərb sahili boyunca cənub-şərqə doğru əyilərək ay-
rodinamik cəhətdən gərginləşir, güclü axınlarla Abşeron 
ərazilərinə gəlir.

Nəticə etibarilə Xəzrinin orta illik sürətinin saniyədə 
3m-dən çox, təkrarlanmasını isə yanvar ayı üçün 29%-ə, 
iyun ayında isə 11%-ə qədər artırır.

Ayrı-ayrı hallarda bu rəqəmlər daha çox olur. Qasır-
ğa-güclü Xəzrinin əmələ gəlməsi atmosferin sirkulyasiya 
prosesinə oroqrafiyanın təsiri, həmçinin Xəzər dənizi sa-
hilinin konfiqurasiyası və Abşeron yarımadasının Xəzər 
dənizinə doğru böyük bucaq altında xeyli uzanması kimi 
amillərlə əlaqədardır. Xəzrinin sürəti gələn soyuq hava 
kütləsinin Abşeron yarımadası bölgəsinə nə kimi gərgin-
likdə daxil olmasından və onun fiziki xüsusiyyətlərindən 
çox asılıdır.

Təbiət hadisələri həqiqətən iki qütblüdür. Əgər biz onu 

ziyan veren, fövqəladə hallar yaradan xüsusiyyətlərini 
qeyd etdiksə, yaxşı tərəflərini, xeyir verən tərəflərini də 
deməliyik. Həm də Xəzrinin verə biləcəyi xeyri günümüz-
də daha aktualdır və bu işlərlə məşğul olmağa imkanları-
mız da var. İlk növbədə Xəzri zavod və fabriklərin, avto-
mobillərin buraxdığı zəhərli qazları, tüstüləri, insanların 
nəfəsi ilə atmosferə verilən zərərli qazları Abşerondan 
qovub aparır. Yay fəsilində isə deyilənlərlə yanaşı Abşe-
rona bir sərinlik də gətirir. Lakin çox təssüflər olsun ki, 
hazırda Bakıda və ümumiyyətlə Abşeronda şəraitə cavab 
verməyən bir-birinə çox sıx və hündür yaşayış binaları ti-
kilir ki, bu da öz növbəsində həm Abşeronun ekoloji du-
rumuna pis təsir edir, həm də sanitar gigienik mühiti bir 
az da ağırlaşdırır. Əslində Bakı və Abşeronda hündür bi-
nalar tikilməməlidir. Çünki, Abşeronun yeraltı mühiti çox 
məsaməlidir, çat verəndir, zərərli lay suları ilə zəngindir, 
sürüşmələr məskənidir, daimi palçıq vulkanları olan, çök-
mələr-yatmalar və sair olan bölgədir. Söylənilən əlamət-
lərin hamısı fövqəladə hallar mənbəyidir. Dənizə yaxın 
sahələrdə isə, belə tikililər həm də Xəzərin səviyyəsinin 
qalxması-enməsi baxımından da təhlükəlidir. Odur ki, 
Bakı və Abşeronda seysmik əlamətlərində nəzərə alınmalı 
tikililər 9 bal gücünə hesablanmış zəlzələ və yuxarıda de-
yilənlər nəzərə alınmaqla inşa olunmalıdır.

Bakı və Abşeronun qasırğa güclü küləkləri və digər 
küləklərin ən önəmli tərəfi onlardan elektrik enerjisi is-
tehsal etmək məsələsidir. İdeya yeni deyil, dünyada külək 
enerjisini elektrik enerjisinə çevirmək üsulu çoxdan möv-
cuddur, hazırda da bu iş texniki baxımdan xeyli təkmil-
ləşdirilir.

Azərbaycanda yüksək külək enerjisindən istifadəni 
ilk dəfə Azərbaycan SSR Ali Sovetinin sədri, professor 
M.Ə.İsgəndərov olmuşdur. O, Azərbaycan SSR Elmlər 
Akademiyası fizika institutunun direktoru, sonralar Aka-
demiyanın prezidenti Həsən Abdullayevlə isti münasi-
bətdə idi və Həsən müəllimə külək və günəş enerjisindən 
istifadənin yollarını elmi cəhətdən araşdırmağı tövsiyə et-
diyinin şahidi olmuşam. Bu isti münasibətdən Akademi-
yanın fizika institutu SSR Elmlər Akademiyasında yarım-
keçiricilər fizikası baş və yeganə instituta çevrildi, Həsən 
müəllimin institutu “Qırmızı Əmək Bayrağı Ordeni” aldı 
və bu zəmində də məhşurlaşan Həsən müəllim Azərbay-
can SSR Elmlər Akademiyasının Prezidenti kürsüsünün 
sahibi oldu. Bu ideyadan fərəhlənən Həsən müəllim hətta 
Abşerondakı bağında günəş enerjisi ilə istifadə etdikləri 
suyu qızdırırdılar. 20-ci əsrin 60-cı illərinin sonu 70-ci illə-
rinin başlanğıcında M.İskəndərov özünün Elmlər Akade-
miyası nəzdində yaratdığı yeganə “Neft-Qaz” institutuna 
direktor göndərildi. O, həm də Elmlər Akademiyasının 
şəhərciyində bu institut üçün bina da inşa etdirdi. Xüsusi 
proyektlə “Neft-Qaz” institutu üçün tikilən binanı H.Ab-
dullayev M.İskəndərova verməyib, özünün yarımkeçicilər 
instituna verdi, təbii ki, M.İskəndərov Azərbaycan SSR Ali 
Sovetinin sədri deyildi. Elə həmin vaxtlardan da nəinki 
Bakı və Abşeronda, ümumiyyətlə külək və günəş enerji-
sinin elmi əsaslarla həyata keçirilməsi Azərbaycanda bir 
növ unuduldu. Son dövrlərdə professor Fəqan Əliyev bu 
problemin aktuallığını hamıya çatdırmağa səy göstərsə 
də, hələlik Azərbaycan Respublikası üçün heç bir səmərəli 
işlər görülməmişdir. Lakin prezident İlham Əliyev bu iş-

lərə son qoydu.
Ekoloji baxımdan da Bakı və Abşeron üçün daha 

məq-sədyönlü olan külək və günəş enerjisinin elektirik 
enerjisinə çevrilməsi çox önəmlidir. Hazırda dövlət səviy-
yəsində də problemin məqsədyönlü olduğu anlaşılır və 
güman edək ki, təbiət hadisələrinin ikinci qütbündən isti-
fadə Azərbaycan Respublikasında öz uğurlu başlanğıcını 
götürəcəkdir.

AZƏRBAYCAN MEŞƏSİZ QALA BİLƏR

Azərbaycanda təcili tədbirlər görülməzsə, onun qır-
mızı kitaba düşmüş ağac növləri ilə yanaşı digər meşələr-
dən tam məhrum olmaq təhlükəsi realdır. Ölkəmizin 
təbii tarixinə nəzər salınarsa Azərbaycanın Kür-Araz və 
digər çaylarının sahilləri, xüsusən dağ ətayi bölgələrin 
hamısı sıx və çox qiymətli meşə örtükləri ilə qədimdən 
zəngin olduğu məlum olur. Şimali Azərbaycan ən qə-
dimlərdən Böyük Qafqaza, Kiçik Qafqaza xas olan ağac 
və bitki örtüyünə malik bir diyar olmuşdur. Bu isə öz 
növbəsində Qafqazın mineral süxurlarının çox zəngin 
və rəngarəngliyindən irəli gələn amillərlə əlaqələndiri-
lir.

Azərbaycan təbii meşə və bitkilərlə zəngin olduğu qə-
dər də mədəni bitki, cürbəcür mədəni ağacların yetişdi-
rilməsi sayəsində də həm qədim tarixə və həm də qədim 
ənənəyə malikdir. Meşənin çoxluğu məhsuldar torpaq, 
təmiz hava, təmiz və bol su deməkdir. Bu səbəbdəndir ki, 
Azərbaycanda “Su olan yerdə abadlıq olar”, “Su harda, 
dirrik orda”, “Torpağın qarası üz ağardar” xalq deyimləri 
vardır. Azərbaycan torpağı hələ miladdan əvvəl mədəni 
bitki və ağacların vətəni olmuşdur. Azərbaycanın tunc 
dövrü tayfalarının qədim yaşayış yerlərindən əldə edil-
miş üzüm, əncir, nar, badam, şaftalı, dağdağan tumları, 
qoz və fındıq qabıqları, onların çöküntüləri qədimdə yaşa-
mış xalqımızın bağçılıq məşğuliyyətləri haqqında dəyərli 
elmi məlumatlardandır. Bir çox meyvələrin ilk dəfə məhz 
Azərbaycanda mədəniləşdirilməsi haqqında tədqiqatçılar 
maraqlı qənaətə gəlmişlər. Mədəni bitki növləri Cənubi 

Qafqazin digər bölgələrində eneolit dövrü abidələrində, 
Azərbaycan ərazisində orta tunc və son tuncda aşkara 
cıxarılıb, tədqiq olunmuşdur. Yəni, Azərbaycan qədim ta-
rixə malik ölkə kimi, qədim tarixli meşə salma, bağ-bağça 
salmaq və əkib-becərmək mədəniyyətinə də malik bir di-
yardır. Bu ənənəni qoruyub saxlamaqla bu günkü və sa-
bahkı Azərbaycan vətəndaşının yaşayışını təmin etməklə, 
həm də onun sağlamlığını, ölkənin ekoloji durumunu bə-
dxah ermənilərə sübut etmiş oluruq ki, Azərbaycan türk-
ləri köçəri xalq olmayıb, ta qədimdən oturaq təsərrüfat 
növləri ilə də məşğul olmuş bir xalqdır və aborogen xalq-
dır, haylar kimi yersiz-yurtsuz insanlar deyillər.

Hazırda Azərbaycan azmeşəli ölkə sayılır. Meşə torpaq-
larının ümumi sahəsi 1180 min hektar olub, bu ərazidəki 
meşəlik onun təxminən 14%-ni təşkil edir. Adambaşına 
0,14 hektar meşə sahəsi düşür və bu rəqəm böyük sürətlə 
aşağı düşür. Böyük Qafqazın payına Azərbaycan meşələ-

rinin 48,6%-i, Lerik bölgəsinin 15%-i Kür-Araz ovalığının 
payına isə 2,5% düşür. Meşələrimizin 11,0%-i su tənzim-
ləyici, 68%-i torpaqqoruyucu, 12%-i sağlamlaşdırıcı, 8%-i 
isə xüsusi maqsədyönlü hesab edilir.

Böyük və Kiçik Qafqaz dağlarının yamacları əsasən 
enliyarpaqlı meşələrdir. Burada meşələrin yayılmasında 
bir qanunauyğ-unluq da vardır. Beləki, dəniz səviyyə-
sindən 500-1000 m hündürlükdə palid, vələs, cökə, qoz 
ağacı, dəmir ağacı növləri üstünlük təşkil edir. Çayətrafı 
bölgələrdə isə şabalidyarpaqlı palıd, dəmir ağacı, qoz ağa-
cı, ağcaqayın, Qafqaz xurması daha çox üstünlük təşkil 
edir. 1000 m-dən 2000 m-ə qədər yüksəklikdə fıstıq, vələs, 
müxtəlif növ ağcaqayın, göyrüş, cökə, şərq çinarı, ayı fın-
dığı, küknar, şam ağacı daha çox xarakterikdir. 1500 m 
hündürlüklərdə zoğal, əzgil, alça, yemişan və.s bar verən 
və verməyən ağac növləri daha uzun ömürlüdür. 2000-
2500 m hündürlüklərdə isə ziyimli tozağacı, ağcaqayın, 
şərq palıdı və bəzən də ağcaqovaq, söyüd, ardic ağacla-
rına daha çox rast gəlinir. Kiçik Qafqazın isə öz məxsus-
luğu da var. Hacıkənd, Göy-göl meşələrində şərq vələsi 
ilə yanaşı enliyarpaqlı ağcaqayın, Hirkan ağcaqayını, keçi 
söyüdü, ardıc, qaraçöhrə, üvəz, yemişan, əzgil və.s yayı-
lıb. Bu meşələrdə vələsin hündürlüyü 25-30 m, di-ametri 
isə 0,8-1,0 m-a çatır. Kiçik Qafqazın Arazyanı bölgələrində 
dağdağan və vələs meşələri qalmaqdadır.

Xəzər səviyyəsindən başlayaraq 600-700 m hündürlük-
də əsasən dəmirağac, şabalıdyarpaq palıd, vələs, Qafqaz 
xurması və qarışıq meşə əmələ gətirən Hirkan ağcaqa-
yını təşkil edən subtropik meşə sahəsi yayılıb. Ancaq bu 
sahələr çox kiçik olmaqla, onun qırılması da davam et-

diyindən bu meşələrində itirilmə təhlükəsi vardır. Talış 
dağı meşələri cənubi-şərqi Asiyanın rütubətli subtropik 
bölgələrinin meşələrinə xas olan fenoloji quruluş xüsusiy-
yətləri ilə seçilir ki, bu da həmin ərazilərdə bitki aləminin 
qurşaqlar üzrə bir-birini necə əvəz edilməsinin və çoxnöv-
lülüyün ən bariz nümunəsidir.

Azərbaycanda tarixən təbii şəkildə mövcud olmuş bö-
yük meşə sahələrini itirməklə yanaşı bir çox ağac növlə-
rinin kökü də kəsilmişdir, yaxud kəsilmək ərəfəsindədir. 
Çoxyaşlı ağaclardan respublikamızda cəmi 2090 ədəd yaşı 
100-150 ilədək, diametri 0,6-0,75 m-dək, hündürlüyü isə 
12-45 metrədək olan çox qədim ağac qalmışdır. Bunların 
1423 ədədi şərq çinarı, 262 ədədi palıd, 108 ədədi azad 
ağacı, 25 ədədi saqqız ağacı, 19 ədədi şabalid, 3 ədədi qa-
raağac, 15 ədədi isə ağcaqayın ağaclarıdır. Çinarlar əsasən 
Zəngilan bölgəsində olduğundan əldə dəqiq məlumatı-
mız yoxdur. Bu çinarlar həm yaşına və həm də ölçülərinə 
görə ancaq burada qalmışdı. Bəzi məlumatlara görə bu-
rada əbədi qalacaqlarına inanmayan ermənilər Zəngilan 
çinar abidələrini məhv etmişlər.

Azərbaycanda dünyanın heç yerində tapımayan və 
yaxud çox az tapılan digər ağac növləri kiçik sahədə də 
olsa mövcuddur. Lakin bunlara da qayğı, diqqət az ol-
duğundan bir yolluq məhv olma təhlükəsi vardır. Bunlar 
təbiət abidələri sırasına daxil olmaqla ümumilikdə 15097 
hektar sahəni əhatə etmiş xüsusi qiymətli meşə sahələrin-
dəndir. Lerikin dağlıq yerində 40 hektar şümşad sahəsi 
3-cü dövrdən qalmaqla yaşı 200-300 arasındadır. Qəbələ-
nin 935 hektar şabalıd meşəsi də 3-cü dövrdən qalmaqla 
Azərbaycanda yeganə elmi-təsərrüfat əhəmiyyətli ərazidir 

və ağacların yaşı 120 il, hündürlüyü isə 25-30 m civarında-
dır. Laçın bölgəsində dəniz səviyyəsindən 700-1100 metr 
hündürlükdə yerləşən 3-cü dövr ardıc meşəsi nadir ardıc 
meşəsi olub, sahəsi 1100 hektardır. Yaşı 400 ildən artıq, 
sahəsi 732 hektar olan meşəlik Ağdamda mezofil meşələrə 
xas olan nadir nəbatət sahəsi olmaqla elmi əhəmiyyətlidir.

Nadir ağac növlərinin erməni təcavüzündə qalan sahə-
si 260 min hektardan artıq olmaqla ümumilikdə Kiçik 
Qafqazın fauna və florasına xüsusi ziyan gətiriilmiş sahə-
dir. Burada işğal altında Laçın Qaragöl qoruğu, Laçın və 
Qubadlı dövlət yasaqliqları, Daşaltı qoruğu, habelə bir 
çox təbiət abidələri və digər qiymətli meşə sahələri ermə-
ni işğalı altında qalmaqdadır. Təbiət abidəsi kimi qorunan 
qiymətli ağac sahələrinin 13 min hektar erməni işğalı əra-
zilərində yerləşir və ermənilər tərəfindən kütləvi surətdə 
məhv edilir. Kəlbəcərdəki 968 hektar ayı fındığı, Laçında-
kı 1100 hektar ardıc, Zəngilandakı 10 min hektar Araz pa-
lıdı sahəsi də bu sıraya aiddir. Təklikdə isə işğal sahəsində 
160 ədəddən çox qədim ağac abidəsi də orada qalmaqla 
bu abidələrin taleyi indiyə qədər aydınlaşdırılmayıb. La-
çının qırmızı palıdı əsasən hərbi silahların ağac hissəsini 
hazırlamaq üçün istifadə edilir, Fransaya, Yunanıstana, 
İrana, Rusiyaya və.s ölkələrə çox baha qiymətə satılır. 

Azərbaycanda uzun müddətdir ki, meşələr məhv edi-
lir, onun məhvinin tarixi təxminən 200 ilə yaxındır. Bu 
səbəbdən də bir çox əkin sahələrini, su mənbələrini itir-
məklə düzən yerlərdə şoran torpaq sahələrini də çoxalt-
mışıq. Torpağı, itirməklə bir çox bitki növlərini və meşə 
heyvanlarının da kökünü kəsmişik. Digər sahələrdə olan 
biganələyimiz təbiətimizə, onun bitki aləminə, meşələrinə, 

qiymətli ağac növlərinə də aid edilməlidir. Ümumilikdə 
Azərbaycanda meşələrin itirilməsi ölkəni ekoloji fəlakətə 
sürükləmişdir. Sellərin əmələ gəlməsi, kənd və şəhərlə-
rimizin təhlükə altına alınması, su qıtlığı, havanın çirkli 
olması, insanların qısa ömürlü olması, xəstəliklərin çoxal-
ması, insanların boyunun qisalması, saçının ağarması, 
saçının tez tökülməsi, yaddaşın zəifləməsi, qida məhsul-
larında vitaminlarin azalması, Azərbaycana məxsus bəzi 
təbii və süni məhsul istehsalının yoxa çıxması və s. birbaşa 
meşələrimizin məhv edilməsi, təbiətə vurulan ziyan nəti-
cəsində yaranmış ekoloji durumla əlaqəli problemdir.

İNSANIN HƏYATINDA MEŞƏNİN ƏHƏMİYYƏTİ

Meşə təbiətin məhsulu, onun tərkib hissəsi, planetar 
miqyasda biosferin tərkib hissəsi olmaqla təbiətin bir çox 
fəsadlarını tarazlaçdıran təbii sistemdir. Bəşəriyyətin hə-
yatında çox böyük rolu olan meşə öz inkişafında bioloji 
cəhətdən qarşılıqlı əlaqədə olaraq bir-birinə və ətraf mü-
hitə təsir edən ağac, kol, ot və digər bitkiləri, canlıları va 
mikroorqanizmləri özündə cəmləyən təbii bitkilik tiplə-
rindən biridir.

Yer kürəsində Antarktida istisna olmaqla digər qitələ-
rin hamısında meşə mövcuddur. Lakin 150-200 il bundan 
öncəyə nisbətən meşələrin sahəsi çox azalmış və dünya 
üzrə onun sahəsi 4 milyard hektar olub, quru sahələrin 30 
faizini təşkil edir.

Keçmiş Qırmızı İmperiyanın ümumi sahəsinin 36 faizi-
ni meşələr təşkil edirdi. Azərbaycanın ümumi ərazisinin 
11 faizini meşələr təşkil edir desələr də son illər bölgələri-
mizin qazla təminatı hələliyə tam olmadığından, ağac ma-
teriallara təlabat artdığından, əhalinin bir qisminin gəlir 
mənbəyinə çevrildiyindən, təbii mühitə nəzarətin zəifli-
yindən, lazımlı yerlərdə lazımlı meşələrin salınmadığın-
dan və əhalimizin özünün yaşadığı mühitə biganəliyin-
dən bu rəqəm çox aşağı düşmüşdür.

Azərbaycanda ozon qati problemi olduğundan, Azər-
baycanda və ətraf ölkələrdə əhali sıxlığının azalmasından, 
içməli suya, sənaye suyuna, torpağa təlabat çoxaldığından 
və avtonəqliyyatın, xüsusəndə Bakıda-Abşeronda çoxal-
dığından ölkə meşə barədə acınacaqlı vəziyyətə düşmüş-

dür. 
Respublikamızın dağ meşəlikləri tarixən bir növ rütu-

bət akkumulyatoru funksiyasını oynayaraq saysız-hesab-
sız dağ çaylarına başlanğıc vermiş, il ərzində düzəngəh-
lərdə suyun paylanmasını tənzimləyərək, onu müəyyən 
qədər tarazlaşdıra bilirdi. İndi demək olar ki, bundan bir 
növ məhrum olmuşuq. Meşələr həm də hündürlüklərdə, 
dağların özündə sürüşmə və qar uçqunlarının qarşısı-
nı almağa qadirdir. Mütəxəssislərimiz də təsdiqləyər ki, 
Azərbaycan meşələri I-ci qrup meşələrə aid olmaqla tor-
paqqoruyucusu, sutəmizləyicisi, rekreasiya işlərinin da-
şıyıcısı olmuşdur. Çox qədimlərdən Azərbaycan ərazisi 
bitki, meşə müxtəlifliyi ilə zəngin bir ölkə olmuşdur. İndi-
nin özündə də Azərbaycanda 4300 növə qədər ali, çiçəkli, 
sporlu bitki növləri qeydə alınmaqla-onlardan 350-yə qə-

dəri endemik-relikt olub, 400 növ bitkilərin də meşələri-
miz kimi nəsli-kökü kəsilmək üzrədir.

Akademik B.Ç.Hacıyevin tədqiqatlarına görə dahi şa-
irimiz Nizaminin yaşadığı vaxtlarda Gəncə şəhərindən 
şərqə və qərbə doğru 80 km-dən çox Eldar Şamı olan meşə 
zolağı xüsusi qayğı ilə bəslənir və qorunurdu.

Kür çayının hər iki sahili indi yalnız adı qalmış Tuğay 
meşələri ilə tam örtülü idi. Azərbaycanın 1400-1600 metr-
lik hündürlüklərində Şərq palıdı, tozağacı, trautvettera 
ağcaqayını, Şərq fistığı daha çox idi. Təəssüf ki, insanın 
düşünülməmiş fəaliyyəti nəticəsində bu meşələr məhv ol-
muş, bu da öz növbəsində digər fövqalədə fəsadlar yarat-
mışdır.

Insan həyatı və fəaliyyətində meşə çox əhəmiyyətli olub, 
sanitar-gigiyenik, qoruyucu-hidroloji, ağac emalı, estetik 
mühit, ovçuluq, meyvəçilik, arıçılıq, dərman xammalı və 
hətta göbələk xammalı üçün münbit mühit yaradandır. 
Alimlər hesab edirlər ki, fistiq ağacı ilkin insanlığın meyvə 
və qidalı kökləri əldə etməkdə istifadə etdiyi ilk qida mən-
bələrindən biri olmuşdur. Dəyənək, kötək, ağac, ucluqlar, 
kaman və s. ilkin insanlara yırtıcılardan qorunma imkanı, 
ovçuluqla məşğul olma imkanları yaratmaqla. kömək et-
miş, onun mövcudluğu amillərindən biri olmuşdur.

Heç də təsadüfi olmayan təbiəti mühafizə obyektlərin-
dən birincisi meşə olmaqla, o insan həyatında, bütövlük-
də planetimizin həyatında əhəmiyyəti böyük olub, ətraf 
mühitə böyük təsirinə görə qiymətləndirilir. Alimlərin 
tədqiqatlarına görə Yer kürəsinin bütöv bitki örtüyü 141 
milyard 100 milyon ton çəkisindədir. Bitki örtüyü fotosin-

tez nəticəsində 150 milyon ton karbon qazı udur və 400 
milyard ton oksigen qazı xaric edir ki, onun da 70 faizi 
meşələrin payına düşür. Bir ağac yarpaqları səthinin 25 fa-
izi bir insana sutka ərzində lazım olan oksigeni “istehsal” 
edir. Hər bir insan ildə 9 ton oksigen istifadə edir, bir av-
tomobil isə 1000 km yolda bir adamın oksigenə olan illik 
təlabatını sərf edir.

Meşə həmçinin, özünün tutduğu sahədən dəfələrlə çox 
geniş sahəni əhatə edən çətir səthinin hesabına onu toz-
dan, zəhərli qaz və mikroblardan təmizləyir. Çətir sahəsi 
150 kvadratmetr olan fıstıq ağacının arsenalında 800 min 
yarpaq olur, bir hektar sahədə fisdiq ağacının torpaq səthi 
isə 15 hektar təşkil edir, yaxud meşənin hər bir hektarı 18 
milyon kubmetr havanı zərərli qazlardan, tozdan və bir 
çox mikroblardan təmizləyir. Bu məsələ böyük şəhərlər-
də, xüsusən də Bakı kimi sənaye, tikinti aparılan şəhərlər-
də hər bir kvadrat kilometr sahəyə onun atmosferindən 
500 tondan çox toz və his çökür. Əgər şəhər ağacla, yaşıl 
cücərtilərlə, elmi əsaslarla zəngin olursa, bu toz və hisi, 
onların tərkibində olan digər xəstəliklər törədə bilən mik-
robları sanitar-gigiyenik məqsədlərlə neytrallaşdırmaq 
olar.

Nəzərə alsaq ki, Bakı və Sumqayıtın səmasından təx-
minən 4 milyon insanın başına il ərzində təxminən 260 
min ton zərərli his və toz tökülür, o zaman məsələnin han-
sı dərəcədə ciddi olduğunu anlayarıq. Əsl həqiqətdə isə 
bunu anlayırıqmı, yaxud anlasaqda əməl edirikmi? Bakı 
və Sumqayıt kimi şəhərlərdə, deyilən şəraitdə yaşıl ağac-
lıqların başlıca əhəmiyyəti insanı və onun yaşayış yerini 

Günəşin yandırıcı şüalarından qorumaq, havanın rütubə-
tini tənzimləmək, küləyin sürətini azaltmaq, udduğumuz 
havanın toz, his, tüstü və digər zərərli mikroorqanizmlər-
dən mühafizə etməyin ən vacib amilidir.

Elmi surətdə müəyyən etmişlər ki, ancaq sanitar nor-
malara uyğun olaraq şəhər əhalisinin hər bir nəfərinə 
ümumi istifadə üçün ən azı 25 kvadratmetr meşəlik düş-
məlidir. Gəlin görək paytaxtimiz Bakıda deyilənə əməl 
olunurmu? Dediklərimizlə yanaşı, meşə və yaşıllıq havanı 
oksigenlə zənginləşdirir, onun nəmliyini tənzimləyir, at-
mosferi qeyd etdiyimiz toz və hisdən təmizləməklə yana-
şı, meşə zərərli mikroorqanizmləri məhv edən fitonsizlə-
ridir, özündən xaric etmə qabiliyyətinə malikdir. Belə ki, 
evkalipt ağacı yarpaları üzərinə su damcısı ilə salınmış 
bakteriya 4, qovaq və tozağacı yarpaqları üzərində isə 3 
saatdan sonra məhv olur. Yaşayış otaqlarında qoyulmuş 
tuya budaqları havadakı mikrobların əksəriyyətini (2/3) 
qısa müddətdə azalda bilir. Hətta, təzəcə qopardılaraq 
otağa gətirilən ağ Şam ağacının budaqlari otağın havasın-
da olan mikrobları 10 dəfə aşağı salır. Odur ki, hər kəs, 
heç olmasa öz sağlamlığı naminə evlərdə də olsa yaşıl gül-
çiçək becərsə heç də pis olmaz. Dədə-babalarımız palıd 
yarpaqlarından dizenteriya və qarın yatalağı törədicilərini 
məhv etmək üçün ondan dərman bitkisi kimi istifadə et-
mişlər. Ardıc meşələrinin hər bir hektarı 24 saat müddə-
tində 30 kq fitonsit-uçucu üzvü maddəsini hasil edərək, 
həmin miqdarla da böyük bir şəhərin,böyük bir sahəsinin 
havasını deyilənlərdən xilas etmək olar.

Azərbaycanda adambaşına düşən meşə sahələri çox az 

olsa da, mövcud ağac növləri insan sağlamlıği üçün çox 
dəyərlidir. Hətta oksigendən istifadə edən qoz ağacı fiton-
sit keyfiyyətlidir. Bildiyimiz kimi yaşıl bitkilərsiz heç bir 
ölkə və müalicəxana da təsəvvür etmək mümkün deyil. 
Azərbaycan belə bir diyardır ki, burada kurort, müali-
cəxana və turist şəbəkəsini genişləndirməyə böyük im-
kanlar vardır. Bunun üçün münasib yerlərdə və sahələrdə, 
elmə əsaslanan müxtəlif ağac və bitki örtüyü yaratmaqla 
ölkənin hər bir guşəsində lazımi ekoloji mühit yaratmaqla 
yanaşı lazımi qədərdə iş yeri açmaq olar ki, hansı ki, Azər-
baycanın buna böyük ehtiyacı vardır. Digər yanaşmadan, 
meşələr nəinki insanların istirahət yeridir, onlar həm də 
sanatoriya- kurort zonalarında əlverişli iqlim rejimi yara-
dırlar. Qeyd edək ki, meşələrin insan üçün sanitar-gigiye-
nik və estetik əhəmiyyəti barədə elm hələ öz sözünü tam 
deməmişdir. Meşələrdə təkcə bakteriyaların deyil, insan-
ların da nəfəs sistemi ilə qəbul etdikləri fitonsit maddələr 
sinir sisteminə, insanın ayrı-ayrı orqanlarının fəaliyyətinə 
təsiri çox gərəklidir.İnsan meşədə olarkən o, ağciyər pro-
vitamin maddələrdən qədərincə “yeyə” bilir və bunun 
sayəsində insan xeyli müddət özünü gümrah hiss edir. 
Meşələrin, xüsusilə dağ bölgələri üçün əhəmiyyəti çətin 
qiymətləndirilə bilən hidroloji və mühafizə faktorları çox-
çox qiymətlidir. Yer kürəsində meşələrin suqoruyucu və 
sutəmizləyici xüsusiyyəti problemi ilə alimlər çox-çox əv-
vəllərdən məşğuldurlar və kifayət qədər müsbət elmi nə-
ticələr əldə etmişlər. Bu sahəyə artan marağın digər səbəbi 
isə dünyada sənayenin və kənd təsərrüfatının inkişafında-
kı suya olan təlabatın çoxalması ilə birbaşa bağlıdır. Onu 

söyləmək kifayətdir ki, bir ton poladın alınması üçün 300 
ton, bir ton azot gübrəsi emalı üçün 600 ton, bir ton süni 
lif almaq üçün 10 min ton və s. su sərf etmək lazım gəlir.

Dünyada əhali artımı ilə əlaqəli kənd təsərrüfatı bitkilə-
rinin becərilməsi üçün də suya təlabat artmışdır. Buraya 
aid bir neçə misal gətirək. Bir ton şəkər əldə etmək üçün 
şumlanmış torpaqlarda çuğundur becərilməsi 1000 ton, 
bir ton buğdaya 500 ton, bir ton çəltiyə 4000 ton, bir ton 
pambiq lifinə 10.000 ton su tələb olunur. Adi görünən bu 
misallarla yanaşı, qeyd etməliyik ki, Yer kürəsində su ən 
geniş yayılmış, ən vacib hesab olunan və bununla yana-
şı ən qiymətli, əvəz olunmaz xammaldır ki, onun da is-
tehsalı və təmizliyi meşələrdən asılıdır. Meşələrlə bağlı 
deyilənlər və deyilənlərlə bərabər qeyd etməliyik ki, onu 
dərk edən insanlar VƏ dövlətlər tarixən müəyyən ölçülər 
də götürmüşlər. Yer kürəsində meşələrin həddən- ziyadə 
məhvi çaylarda şirin suların kəskin azalmasına və key-
fiyyətinin pisləşməsinə səbəb olmuşdur. Bu səbəbdən də 
1954-cü ildə Hindistanda çağrılmış IV Ümumdünya konq-
resində belə bir müddəa qəbul edilmişdir: “Meşə-nəmlik, 
nəmlik-məhsul, məhsul-həyat deməkdir.”

1215-ci ildə ilk dəfə olaraq Fransada “Su və meşələr 
barədə Dekret” qəbul edilmişdir. Meşənin insan həyatın-
dakı əhəmiyyətini dərk edən İsveçrədə 1382-ci ildə qar 
uçqunlarının qarşısını almaq məqsədilə qoruq-meşələr 
ayrılmış, tələb olunan yerlərdə meşələr salınmışdır. Bu 
hökumət 1443-cü ildə yenidən meşə probleminə qayıda-
raq Su axınının təmizlənməsi məqsədilə dağ yamaclarında 
meşələrin qorunmasını nəzərdə tutan “Meşə qanunu’nu 

qəbul etmişdir. Vaxt keçdikcə, yəni XIV əsrdə Avstriyada, 
İtaliyada və yenidən Fransada dağ çaylarının su tutumunu 
saxlamaq, yaxşılaşdırmaq məqsədilə meşələrin qırılması-
nı qadağan edən dekretlər imzalanmışdır. Bundan az keç-
miş meşələrin mühafizəsi qanunları Avropada, ABŞ-da və 
Rusiyada da qəbul edildi. I Pyotr 1701-ci ildə əlavə olaraq 
ağac axıdılan və gəmilər hərəkət edən çayların 30 km-lik 
əhatəsində meşələrin qırılmasını qadağan etmişdir.

I Pyotrun fərmanına əsasən qadağalar qoyulmuş 
sahələrdə meşə qırmağın cəzası ölüm idi. Hökmə görə hər 
verstdə cığır boyu düzülmüş dağ ağacları insanları lər-
zəyə gətirirdi. Meşənin ucdantutma məhv edilməsi, həm 
torpaq örtüyünün məhvinə səbəb olur, həm də daşqınlar, 
sellər yaradır ki, bunlar da öz növbəsində digər zərərli fə-
sadlar yaradırlar.

Azərbaycanda dağ və dağətəyi meşələrin müasir və-
ziyyəti çox acınacaqlıdır. Hidroloji və müdafiə funksiya-
larının tam pozulduğu meşələrdə, hətta narın yağışın yağ-
masından da daşqın və sel axınları baş verir.Misal üçün 
deyək ki, Böyük və Kiçik Qafqazın nadir Vələs meşələri-
nin demək olar ki, 60 faizə yaxın sahəsi otarmanın həddin-
dən çox olması nəticəsində məhv edilmişdir. Bu da torpaq 
qalınlığına pis təsir etdiyindən, suyun süxurda süzülmə 
qabiliyyəti pis vəziyyətə düşmüş və digər məlum fəsadlar 
yaranmışdır. Ekoloji tarazlığın pozulmzsı uzun illər boyu 
davam etmiş və torpağın su- fiziki xüsusiyyətləri kəskin 
pisləşmiş, bitkilərin məhv olmasına, nəticədə tez-tez baş 
verən daşqın və sel axınlarına- yəni fövqəladə hallar ya-
ranmasına səbəb olmuşdur. Bu da öz növbəsində respub-

likamızın dağlıq bölgələrində böyük maddi zərər və hətta 
insan tələfatına, kəndlərin, yaşayış məskənlərinin dağıl-
masına gətirib çıxarmışdır. Odur ki, Azərbaycanda fə-
lakətli təbiət hadisələrinin yaranması tez-tez təkrarlanan 
hallardan birinə çevrilmişdir. Elə deyilən səbəblərdəndir 
ki, Çinin Çunsin əyalətində Yanszi adlı böyük Çin çayının 
yuxarı hissəsində 1998 və son iki ildə böyük maddi ziyan 
gətirən daşqınlar tuğyan etmişdir. Bu səbəbdən də çıxış 
yolu kimi Çinin Yanszı çayının yuxarı axarında meşələrin 
qırılması qadağan edildi və yeni meşə massivlərinin sa-
lınmasına qərar verildi. Deyilən sahədə üç il ərzində 2700 
hektar yeni meşə sahəsi salındı və mövcud meşə sahələri-
ni isə 11 il ərzində 41 faiz genişləşdirmək işinə başlanıldı.

Azərbaycan Respublikasının aidiyyatı dövlət təşkilat-
ları da Çinin, ABŞ-in və digər ölkələrin sınaqdan çıxmış 
qaydalarından istifadə etməklə, ölkənin dağlıq və dağətə-
yi sahələrinin daha çox ehtiyac duyulan yerlərində meşə 
salınması və olanlarının isə qoruq elan edilməsi işinə təcili 
olaraq başlamalıdırlar.

Meşə salınmasında da hər şeyin taraz olması üçün yax-
şı meşəçi alimlərin tövsiyyəsindən bəhrələmək də unu-
dulmamalıdır. Respublikamızda meşələrimizin biganəlik 
nəticəsində məhvinin qarşısının alınması və yenisinin sa-
lınması üçün dünya alimlərinin təklifləri də nəzərə alın-
malı, fövqəladə halların qarşısının alınması üçün vaxt itir-
mədən işə başlanılmalıdır.

 Azərbaycanda meşənin əhəmiyyəti, onun azalmasının 
qarşısının alınması, fəlakətlər törədən çaylarımızın höv-
zələri və onlarla mübarizə, sel və daşqınlar olan çayların 

əmələ gətirdikləri fəsadlar, hətta onlardan bəhrələnmək 
yolları və hazırki yazımızda meşələrin ekoloji sistemə, 
insan sağlamlağına, ayri-ayrı təsərrüfat sahələrinə təsiri 
məsələləri qısa da olsa şərh edidiyindən onları yenidən 
təkrarlamaq istəməzdik. Amma, bir məsələ aydındır ki, 
təkcə Bakı ilə Sumqayıt deyil, bütövlükdə Azərbaycanda 
meşələrin, bağların, parkların, meşə massivlərinin salın-
masina, məhv olmaq məqamında olan ağac və meşələ-
rin bərpasına, kurort və sanatoriyaların, turist yerləri 
ətrafının, qədim meyvə bağlarının salınmasına, eləcə də 
bərpasına böyük ehtiyac vardır. Məsələyə böyük dövlət 
əhəmiyyətli və uzun müddətli bir proqram çərçivəsində 
baxılmalıdır, təbil çalınmalıdır.

AĞACLARIN HAMISINDAN FƏRQLİ 
DƏMİRAĞAC

Azərbaycanın tarixi kimi, onun təbiəti də çox zəngin-
dir, bənzərsizdir, bir çox ölkələrdən öndədir. Bu məna-
da Azərbaycanda ta qədimdən mövcud olmuş və bir çox 
sahələrdə insanların karına gəlmiş Dəmirağac öz məxsusi 
xüsusiyyətləri ilə tarixən insanları heyran edəndir. Də-
mirağac öz fəsiləsində birinci yerdədir. Dəmirağac günü-
müzdə əsasən Şimali Azərbaycanın cənub bölgəsi hesab 
edilən Lənkəran bölgəsində dəniz və çay hövzələrində, 
Lerikdə mövcudluqlarını saxlamışlar. Onu da unutmayaq 
ki, Dəmirağac Cənubi Azərbaycanın bir çox bölgələrində, 
xüsusən onun şimal bölgəsində, yəni Şimali Azərbaycanın 
cənub bölgəsinin ayrı-ayrı yerlərində az da olsa öz varlıq-
larını saxlayırlar. İstər Şimali, istərsə də Cənubi Azərbay-
canda daha çox miqdarda olmuş Dəmirağac ağacı təsər-
rüffat işlərinin bir çox sahələrində Azərbaycan türklərinin 
“əlindən tutmuşdur”.

Dəmirağac Azərbaycanda çox-çox qədimlərdən möv-
cud olan ağac olmaqla, onun kol halında bitməsi də XXI 
əsrin əvvələrinə qədər yaşamaqdadır.

Lənkəran bölgəsində bitən Dəmirağacın hündürlüyü 
25-26 metrə çatmaqla yanaşı, həm da çox qollu-budaqlıdır. 
Onun yerüstü budaqları çox vaxt bir-birinə sarılaraq ümu-
mi gövdə əmələ gətirirlər. Dəmirağaçının boyuna nəzərən 
kökləri çox dərinə getmir, bir sözlə torpağın yuxarı qatını 
böyük sahədə kip saxlamağa çalışır.

Dəmirağac böyüyüb-yaşlaşdıqca qabığı qopa bilir, qa-
bığı hamardır, özü-özünə lövhəcik şəklində qopub düşə 

bilir.
Dəmirağacının çiçəyi və çiçək açması da hər kəsdə ma-

raq doğurur. Onun çiçəkləri iri olsa da, çiçəklərin saplaq-
ları qısa olur, çiçəklərin kasacığı dairəvi formasındadır. 
Bu çiçəklərin ləçəyi yoxdur, çiçəklənmə müddətində tu-
murcuqları qırmızı və bənövşəyi rənglərdə olur, çüt-çüt-
dürlər, dəstəklə də olurlar. Maraqlıdır ki, Dəmirağacı 
yarpaqlamadan əvvəl çiçək açır, yarpaqları qalın və yu-
murtavaridir, yaxud elleptikdir, həm də bunlar növbəli 
düzülüş əmələ gətirirlər. Dəmirağacının meyvələri oval-
vari, ikiyuvalı qutucuq formasındadır, toxumları da oval-
vari olub buğdaya oxşarlığı var. Onun toxumları yetişdik-
də qutucuq müəyyən qüvvə ilə açılır və toxumu özündən 
14-18-metrə qədər kənara tullayır.

Dəmirağac qışın “oğlan” çağında (Lənkəran bölgəsin-
də), yanvar ayında çiçək açmağa başlayır. Digər tərəfdən 
çiçəkləmə prosesi aprel ayınacan çəkir, çiçəklər 5-6 dərəcə 
şaxtaya da dözə bilir. Dəmirağacın meyvəsinə gəldikdə 
isə avqust ayından başlayaraq oktyabr ayına kimui yetiş-
mə dövrünü keçirir.

Akademik, Az.SSR Elmlər Akademiyası Botanika Insi-
titutu Meşəçilik Şöbəsinin müdürü olmuş mərhum profes-
sor Ibrahim Səfərovun yazdığına görə, Azərbaycan Res-
publikasında Dəmirağacı əsasən Hirkan-talış dağlarında 
bitir və həm də dəniz sahili düzənlikdən başlayaraq dağ 
meşələrində dəniz səviyyəsindən 1000-1200 metr yüksək-
liyə qədər yayılmışdır. Əslində bu yayılma qədimlərdə 
daha çox sahəni əhatə edirdi.

Onu da qeyd etməliyik ki, Az. SSR Elmlər Akademiya-
sının Coğrafiya Insititutu 1975-ci ildə müəyyən etmişlər 
ki, Qəbələ bölgəsinin Çuxurqəbələ kəndi ətrafında, Qara-
suçayın vadisində, Çuxurqəbələ meşəsində 20 ədəd Dəmi-
rağacının olduğunu aşkarlamışlar və bu ağacların dairəvi 
çevrəsi (diametri) 12-42 santimert, hündürlüyü 3-17 metr 
olmaqla, yaşı 20-90 ilə qədərdir.

Dəmirağacının maraqlı xüsusiyyətlərindən biri də 
onun yalanqoz, qızılağac, ağyarpaq qovaqa bir sahədə bo-
ya-başa gəlməsidir. Bu ağaclar da adi ağaclardan seçilmə-
dən çoxlu pöhrəklərlə olurlar. Dəmirağacı söylədiyimiz 
yerlərdən əlavə Çiliklə, digər bitkilərlə birlikdə, əsasən 
rütubətli və münbit torpaqlarda yetişir və yetişdirilir.

Dəmirağacı meşəsalma işləri ilə əlaqədar əsasən Yala-
mada, Xudatda, Zaqatalada, Şəmkirdə, Alazan-Əyriçav 
vadisində, Bərdədə, Abşeronda və s. yerlərdə əkilmişdir 

və əkilməkdədir. Dəmirağacı əsasən toxum və kök pöh-
rələri ilə əkilir, çoxaldılır.

Çox təəssüflər ki, Dəmirağacı dünya florasında çox 
yayılmamışdır və bir çox ölkələrdə bu ağacdan xəbərsiz-
dilər. Amma Cənubi Azərbaycanın Gilan və Mazandaran 
bölgələrində xeyli miqdarlıdır.

Yazılı ədəbiyyata, araşdırıcıların araşdırmasına düş-
məyən Zəngəzur bölgəsinin Laçın sahəsində də bu ağac 
mövcud idi. Burada da Dəmirağac Həkəri çayının Laçın 
sahəsində olan qara torpaq və rütubətli sahələrdə mövcud 
idi. Amma bu ağacın Dəmirağac olduğunu yerli əhali də 
hamılıqla bilmirdi, Qırmızı palıdın bir növü hesab edənlər 
də var idi.

Qırmizi palıdin qırılaraq Fransaya və digər xarici 
ölkələrə satılması illərində Dəmirağac da eyni məqsədlə 
qırılaraq satış vasitəsinə çevrilmişdir. Amma yaşlı nəsl 
Dəmirağacını yaxşı tanıyırdılar və onun haqqında çoxlu 
hadisələr danışırdılar. Qeyd edirdilər ki, çox qədimlər-
də bu ağacdan cüt düzəldər və torpağı şumlayarmışlar. 
Hətta söyləyirdilər ki, bu ağac dəmirdən də möhkəmdir. 
Inanmadığımız bu söhbətlər isə öz təsdiqini elmi yolla 
tapmışdır. Ondan həm də damlar tikilən dövrdə damın 
əsas mili kimi istifadə olunmuşdur. Təbii ki, Qırmızı pa-
lıdın məişətdə işlədilən sahələrində də palıdla yanaşı Də-
mirağac da istifadə olunarmış. Dəmirağacdan düzəldil-
miş “Qənddoğrayanı, isə öz evimizdə görmüşdüm. Onu 
adətən çəkici ilə mətbəxin divarından asardılar, yaxud hər 
ikisini bir torbaya qoyub, torba qarışıq asardilar, taxıl, un 
kəndisinə bitişik şkafa qoyardılar.

Dəmirağacın oduncağının yüksək keyfiyyəti ilə yaşa-

dığımız eradan əvvəl insanlar məlumatlı idilər.Bəlkə də 
elə onun digər ağaclardan üstünlüyü səbəbindən, insan-
lar hər sahədə ondan istifadə etdikləri üçün Dəmirağac bir 
növ yoxa çıxmışdır.

Deyilənlərlə yanaşı Dəmirağacın oduncağından ev, 
dam-daş, körpü, balta sapı, dəhrə sapı, çəkic sapı, araba 
düzəltmə işlərində, kərənti sapında və s. sahələrdə istifa-
də olunmuşdur.

Elmi araşdırmalar zamanı bu ağacın oduncağının bir 
sıra əvəzolunmaz xüsusiyyətlərini aşkarlamışlar və bu-
nun özü də Dəmirağacın istifadə yerlərini çoxaltmışdır.

Rus araşdıcısı J.B Vasilevski aydınlaşdırmışdır ki, Də-
mirağacın oduncağının 1 sm -i 2-15 kq -a qədər yükü üzə-
rində saxlaya bilir. Dəmirağaca qədər möhkəmliyinə görə 
seçilən Bakand və Şümşad ağacları oduncağından daha 
çox insanlar istifadə etmişlər.

Indi bizlərə bəllidir ki, dəmirağacın xüsusi çəkisi 12q, 
onun liflətinin uzununa dartdıqda dözümlülüyü 576 kq- 
sm sm² eninə dartılmada 77 kg- sm2 əyilməyə dözümlü-
lüyü isə 1000 kq sm² qədərdir.

Bununla yanaşı araşdırmalar görstərmişdir ki, Dəmira-
ğacın oduncağının dartılmaya dözüm əmsalı 683-ə bərabə 
olub, dəmir liflərinin dartılma əmsalindan xeyli yüksək-
dir. Bu xüsusiyyət Dəmirdə 436-456 arasında dəyişir və 
alüminiumda isə bu rəqəm 400-ə bərabərdir.

Yəni Dəmirağacın fiziki üstünlüyü, xarici qüvvələrə 
dözümlülüyü Dəmir və Alüminiumla müqaisədə, uyğun 
olaraq 1,5-1,7 dəfə çoxdur. Elə bu səbəbdən də Dəmirağacı 
oduncağı təyyarə və gəmi istehsalında da tətbiq edilmiş-
dir.

Azərbaycanda Dəmirağacı daha bol olan zamanlarda 
ölkəmizi bununla da tanımışlar. Son dövrlərdə isə Bakı 
neftinin çıxarılması, onun texnika və texnologiyası ilə 
dünyada məşhurlaşan, varlanan va Nobel mükafatı təsis 
edən Isveçli Lüdviq və Nobel qardaşları da, Dəmirağacın 
böyük alıcıları olmuşlar. Belə ki, onlar Rusiyadan böyük 
miqdarlı tüfəng hazırlama sifarişi alanda, bu ağacı həmin 
tüfənglərin süngüsünü düzəltmək məqsədi ilə almışlar.

Başqa bir maraqlı və kədərli hadisə isə bu ağacdan ha-
zırlanmış şah taxtının taleyi məsələsidir. Şirvanşahlar ta-
rixində böyük izlər qoymuş Birinci Ibrahimin (1382-1417) 
taxtı Dəmirağac və Qoz ağacından hazırlanmış, qızıl, al-
maz və digər qiymətli daşlardam bəzədilmiş, müqaisəyə 
gəlməyən bir ölkə başçısı əşyası düzəldilmişdir. X.Bayra-
movun yazdığına görə, “dövrünün məşhur zərgəri Hacı 
Sülhəddin Şirvani tərəfindən hazırlanmış, hündürlüyü 1,7 
metr, çəkisi 60 kq olan bu taxt qızıl və qiymətli daşlarla 
bəzədilmişdir. Taxtın arxa ayaqları və söylənilən hissəsi 
Dəmirağacından, qalan hissələri isə Qoz ağacından hazır-
lanmış, ümumilikdə bəzək işlərinə 9 kq qızıl və 200 ədəd 
briliyant sərf edilmişdir. Taxtda ornamentli oymalar, Alla-
hu-Əkbər və digər Qurani-Kərim ayələrindən götürülmüş 
ifadələr işlədilmişdir.

Məmurların və hərbiçilərin uzun-uzadı hesabatlarını 
və xarici qonaqlarını qəbul edərkən şahın yorulmaması 
üçün Taxtın oturacağı Ququşu tükü ilə doldurularaq yaşıl 
rəngli məxmərlə üzlənmişdir. 1501-ci ildə Şah Ismayıl Xə-
tai Birinci Ibrahimin nəvəsi Fərrux Yasarı məğlub edərək, 
Taxtı Təbrizə aparmış, Fərhadabadin hakimi olan qardaşı 
Müzəffər xana həduiyya etmişdir. Təxminən 100 il sonra 

dəniz qulduru olan rus kazakı Stepan Razin (1630-1671) 
Fərhadabadı qəfil basqınla fəth edərək Taxtı Samaraya 
aparmışdır. Razinin quldur hərəkəti yatırıldıqdan son-
ra Taxt əldən-ələ keçmiş, nəhayət Rus milyonçusu Sav-
va Morozov tərəfindən alınaraq Romanovlar sülüləsinin 
hakimiyyətinin 300 illiyi münasibəti ilə Rus çarı II Niko-
loya hədiyyə etmişdir. Taxt bu minvalla çarın qış sarayi-
na (indiki Ermitaj Muzeyinə) düşərək, hal-hazırda orada 
saxlanılır. Çox böyük təəssüf hissi ilə qeyd edirəm ki, YU-
NESK-nun Dünya Mədəni Irsi Abidələri siyahısına salın-
mış Şirvanşah Sarayı öz əsas atriputunun yolunu hələ də 
gözləyir.”

Dəmirağacı kömrünün də tayı-bərabəri yoxdur. Hətta 
bu ağacın iki kömürünü bir-bnirinə vurduqda dəmir aşya-
lar kimi cingilti verir. Bu kömürün az bir hissəsi ilə neçə-
neçə samavar qaynatmaq olar, dəmirçi ocağında istənilən 
metalı əritmək olar.

Göründüyü kimi, günümüzdə Dəmirağacın bütün 
dəyərli əlamətləri insan cəmiyyətinə, elm aləminə məlum-
dur və bütün ağacların sırasına diqqət yetirsək, Dəmirağa-
cı öz üstünlüyünü saxlayır.

Lakin, onu da qeyd etməliyik ki, Dərmiağacı bu müs-
bət keyfiyyətləri baxımından, ekoloji nöqteyi-nəzərdən 
də cəlbedicidir. O tez sıradan çıxmır, oksigen ifraz edən-
dir, karbonu udandır, havanı təmizləyəndir. Ağaclar var 
ki, onun ömrü qısadır, yaxud oksigen ifraz edən deyil. 
Odur ki, Dəmirağacı əkəndə bilirik ki, o uzun ömürlüdür 
və istənilən yanaşmadan - istər təbiətə, istərsə insanlara, 
istərsə də bütün canlı aləmə mənfəət gətirəndir, el demiş 
“qızıldan qiymətlidi.”

Zamanımızda istənilən yaşıllıq yaradan bitki növləri 
bizim üçün hava və su kimi gərəklidir. Əsas səbəb isə yer 
kürəsinin insanlar tərəfindən çirkləndirilməsidir, kimyəvi 
qarşışıqların və tullantıların çoxalmçasıdır ki, bu da insa-
na zərər gətirən əlamətlərdir, xəstəlik törədəndir, insan 
ömrünü qısaldandır.

Gəlin Qırmızı Kitaba düşən Dəmirağacı və digər dəyər-
li ağaclarımızı qoruyaq, yenisini əkək, çoxaldaq, öz ömrü-
müzü və gələcək nəsillərimizin ömrünü uzadaq, bir çox 
xəstəliklərdən müdafiə edək!...

LAÇININ ÖZÜ VƏ TƏBİƏTİ VƏHŞİLİKLƏ
TALAN EDİLİR.

XIX esrin ortaları insana məlum olub ki, cəmiyyət və tə-
biətin qarşılıqlı təsiri-bir sistemin iki tərəfidir. Bu sistemin 
inkişafının mənbəyi ziddiyyətdir, tərəflər arasında daimi 
mübarizədir.

Təbiət həmişə ictimai həyatın zəruri maddi əsası olmuş 
və bundan sonra da zəruri maddi əsas olaraq qalacaqdır.

Laçın bölgəsi isə ən qədim dövrlərdən insan üçün lazım 
olan maddiatla dünyada öz yeri olan ən zəngin Azərbay-
can torpaqlarındandır.

Alimlərin məlumatına görə hətta yaşadığımız dövrün 
özündə belə, Böyük və Kiçik Qafqaza xas olan 600 bitki 
növündən 540-1 Laçın bölgəsində təbii olaraq bitir. Bu xü-
susiyyət dünyanın başqa bölgələri ilə müqayisədə ölçüyə 
gəlməz dərəcədə Laçının xeyrinədir.

Bölgədə il boyu zirvəsi qarlı dağlar, könül açan sərin 
yaylaqlar, zəngin və nadir meşəliklər, suvarma və ener-
ji əhəmiyyətli çaylar, min bir dərdin dərmanı olan istisu, 
turşsu və Laçında adi sayılan bulaqlar və heyvanlar aləmi 
çox zəngin olmuş bir yerdir.

Belə füsunkar təbiəti saxlamaq üçün Laçında tarixən 
yasaqlıqlar olmuşdur. Bu yasaqlıqlar Türkün Tanrıçılıq 
gövründə bütün dövrlərdən üstün olmuşdur. Çünki, Tan-
rıçılığın ən başlıca meyarı, dini-mənəvi dəyəri insanın tə-
biətə müdaxiləsinin qadağan olması idi. Tanrıçılıq hesab 
edirdi ki, yer üzündə nə varsa o, tək tanrı tərəfindən yara-
dılıb, lazım bilib yaradıb, özünün yaratdığı canlıları üçün 
yaradıb,bu təbiəti insanından yaxud digər canlılarından 
asılı olmayaraq bütün canlılara yaradıb. Odur ki, təbiətə əl 

vurma qadağa idi, insan ondan ancaq öz ehtiyacı qədərinə 
əl vura bilərdi, korlaya bilməzdi, artıq götürə bilməzdi. 
Qədim Türklər təbiətə də canlı bir aləm kimi baxır, Tan-
rınin olduğunu bilir və təbiətə toxunmağı günah sanırdı. 
Sonrakı dini-inanclarda bu prinsip tədricən unudulsa da, 
Laçında xüsusi meşə, torpaq, bulaq sahibləri də öz şəxsi 
təminatı baxımından onu qorumuşdur. İnsan təbiətdən 
daha çox onun yetirdiklərini istəyən dövrlərdə isə cəmiy-
yətlər, dövlətlər müəyyən qadağalar tətbiq etmişdir ki, bu 
qadağalar, qoruqlar bütün dövrlərdə təbiətin zənginliyi 
nəzərə alınaraq Laçın bölgəsində də tətbiq edilmişdir. XX 
əsrin əvvəllərinə kimi Laçın bölgəsi zəngin yaylaqları ilə 
yanaşı, həm də zəngin meşələri ilə də məşhur idi.

Ümumilikdə Azərbaycan meşələri birinci qrup 
meşələrə aid olub, əsasən torpaqqoruyucu, suqoruyucu, 

hava təmizləyici, suyaradıcı, quş və heyvanatın çoxluğu-
nu təmin edən, torpaq sürüşmələrinin qarşısını alan, qida 
mənbəyi, maddi nemətlər yaradan, ekoloji təbii tarazlığın 
təminatçısı funksiyalarını daşıyır. Laçın da oraya daxil 
olmaqla Azərbaycanın ərazisi bitki müxtəlifliyi ilə zən-
gin olub, 4300 növə yaxın ali, sporlu və çiçəkli bitkilərdən 
ibarət olub, onlardan 350-dən çoxu endemik və relikt bit-
kilərdir. Onların isə 400 növünün nəsli kəsilmək üzrədir 
və 140 növü isə Azərbaysanın “Qırmızı kitabı”na daxil 
edilmişdir. Laçın Kiçik Qafqaz sayılır və burada dağla-
rın yamacları əsasən enliyarpaqlı, ara-sıra iynəyarpaqlı 
meşələrlə örtülmüşdür və burada meşələrin yayılmasında 
müəyyən bir qanunauyğunluq mövcud olmuşdur. Laçı-
nın dağ yamaclarında əsasən qırmızı (qızıl) palıd, vələs 
(ulas), göyrüş, şam, akasiya, qovaq, söyüd, dəmirqara, 
üvəs, ağcaqayın, cökə, yemişan, ardıc, ara-sıra cir armud, 
cir alça, cır alma, cır əzgil, zoğal, qoz, fındıq, qarağat, qara-
ağac, hər yerdə yayılmış itburnu kolu (həmərsin) və s. çox-
luq təşkil edirdi. Burada ağacların yaşı 120-150 il, tak-tək 
hallarda 200-250 il və ardic meşəsinin 1992-ci ilə qədərki 
sahəsi 1100 hektar olmuşdur. Maraqlı sahəyə və keçmiş 
tarixə malik yerlərdən biri Laçının Qaragöl Dövlət Təbiət 
qoruğudur ki, hazırda ermənilər burada ancaq dağıdıcı 
əməllərlə məşğuldurlar. Ekologiya və Təbii Sərvətlər Na-
zirliyinin məlumatlarına görə-Ermənistan ordusunun iş-
ğal edərək, ekoloji cəhətdən yararsız hala saldığı Azərbay-
can ərazilərində təbiətə qarşı amansız münasibət indi də 
davam etməkdədir. Təəssüf ki, hələ də dünya ictimaiyyəti 
və beynəlxalq qurumlar müasir dünyanın inkişaf qayda-
larına məhəl qoymayan davamlı inkişaf konsepsiyasının 

tələblərinə göz yuman erməni barbarlarına tutarlı cavab 
verməyib.

Zəngin biomüxtəlifliyə malik Azərbaycan təbiətinin bir 
parçası olan, işğala məruz qalmiş Laçın bölgəsində yer-
ləşən Qaragöl Dövlət Təbiət Qoruğunda da ətraf mühitə 
vurulan ziyanın məbləği ölçüyə gəlməz dərəcədədir.

Azərbaycan Respublikası Nazirler Sovetinin 17 noyabr 
1987-ci il tarixli 408 saylı qərarı ilə yaradılan Qaragöl (er-
mənilər Sevlic adı veriblər) Respublikalar arası V Dövlət 
Təbiət Qoruğu Laçın rayonu ilə Gorus rayonu sərhəddin-
də, dəniz səviyyəsindən 2658 metr hündürlükdə yerləşir. 
Qoruğun ümumi sahəsi 240 hektardır. Buraya 176 hektar 
İşıqlı Qaragölün su akvatoriyası və gölün sahili boyunca 
100 metr eninə 64 hektar quru sahəsi aiddir. Göl sönmüş 
vulkan kraterini xatırladan relikt su mənbəyidir.

Gölün uzunluğu 1950, maksimum eni 1250, sahil xətti-
nin uzunluğu 5500, dərinliyi maksimum 7,8 mertdir. He-
sablamalara görə, göldə suyun həcmi 10 milyon m3-dur. 
Bundan başqa qoruqda 68 növdən və 27 ailədən ibarət bit-
ki örtüyü var.

Hələ 1964-cü ildə gölün Ermənistana məxsus sahillərin-
də heyvandarlıq fermalarının inşa edilməsi, göl kənarın-
da güclü nasos stansiyaları tikərək onun suyundan Gorus 
bölgəsinin əkin sahələrinin suvarılmasında istifadə olun-
ması, gölün nasos yağları ilə çirklənməsinə, həm də onun 
səviyyəsinin aşağı düşməsinə səbəb olmuşdur.

Ermənilər indi də bu ərazini talan etməkdədirlər. Ha-
zırda nəzarətdən kənar qalmış gölün suyundan intensiv 
istifadə, onun üçün qarşısıalınmaz mənfi təsirlərə gətirib 
çıxarır. Qaragöl və onun əhatəsindəki ərazilərin məhv ol-

maq təhlükəsi yaranıb. Laçın bölgə Dövlət Təbiət yasaq-
lığı- Laçın ərazisində daha bir dünya əhəmiyyəti daşıyan 
incidir. 1961-ci ilin noyabr ayında buradakı heyvan və 
quşları qoruyub saxlamaq və artırmaq məqsədi ilə ərazi 
yasaqlıq elan olunub. Xüsusi mühafizə olunan təbiət əra-
zisində cüyür, qaya keçisi, çöl donuzu, ayı, turac, kəklik, 
qaratoyuq kimi nadir fauna növləri məskunlaşıb.

Yasaqlığın ərazisi isə orta və yüksək dağlıq əraziyə xas 
olan relyefə malikdir.Meşələri əsasən vələs, cökə, ağcaqa-
yın və s. qarışıq tiplidir.

1989- cu ildə yasaqlıqda aparılan yoxlamada: -dağ ke-
çisi (bezoar keçisi) 196, qaban 360, cüyür 320, ayı 110 baş, 
çoxlu sayda canavar, porsuq, dələ və s. heyvanlar, qırqo-
vul 200, kəklik 1500 baş və s. quşlar qeydə alınmışdır.

1991- ci ilin mart ayında aparılan yoxlama nəticəsində 
ermənilər tərəfindən ovlandığı üçün heyvan və quşların 
sayının xeyli azaldığı, 90-cı illərdə isə bir çox növləri məhv 
etməyə başladıqları müşahidə edilib. Yasaqlığın ərazisin-
də Hacışamlı müşəsində dünyada ən qiymətli növ olan 
qırmızı palıd (qızıl palıd) vardır. Həmin ağacdan istifadə 
etmək üçün hələ çar hökuməti dövründə fransızlar çətin 
dağlarla, Xankəndindən Qırxqız dağını keçməklə araba 
yolu çəkmişdilər. Lakin Sovet hakimiyyəti qurulduğun-
dan onlar taxta materiallarından çox apara bilməmişdilər. 
Həmin ağacın materialından qiymətli mebel və xüsusən 
konyak spirti saxlamaq üçün çəlləklər düzəldilməsində 
istifadə edilirdi. Bu ağac Azərbaycanda yalnız həmin ya-
saqlıqda yayılmışdır. İndi qırmızı palıd və digər növləri 
ermənilər tərəfindən vəhşicəsinə qırılaraq daşınır.

Hadir təbiət ərazilərinin kortəbii məhvi ölkəmizdə və 

dünyamızda ekoloji tarazlığın pozulmasına səbəb olub. 
Ekoloji terror faktlarının araşdırılaraq, dünya ictimaiyyə-
tinə çatdırılması isə hələ də qalmaqdadır.

Laçın rayonunun işğalından sonrakı ekoloji durumunu 
daha müfəssəl təsvir etsək nələri itirdiyimizdən dəhşətə 
gəlmək olar. Belə ki, 18 may 1992-ci il tarixində ermənilər 
tərəfindən işğal olunmuş Laçın rayonu Azərbaycan Res-
publikasının cənub-qərbində Ermənistanla (Qərbi Azər-
baycanla) sərhəddə yerləşir, inzibati bölgə kimi 1929-cu 
ildə təşkil olunmuşdur.

Sahəsi 182603 hektardır (03.10.2005-ci ilə olan məlu-
mat), əhalisi 1989-cu ilin əvvəlinə 58,6 min, 2002-ci ildə isə 
68,1 min nəfər olmuşdur. Dağlıq relyefə malik bölgənin 
şərqində Qarabağ silsiləsinin cənub-qərb yamacları, şi-
malında Mıxtökən silsiləsi yerləşir. Cənub-qərb hissəsini 
Qarabağ yaylası tutur. Bölgənin Qızılboğaz dağı (2823 m) 
ərazisi Yura-Antropogen çöküntülərindən ibarətdir. Əra-
zinin çox yerində qışı quraq keçan, mülayim-isti və soyuq 
iqlim üstündür. Orta temperatur yanvarda 0-dan 10 sel-
siyədək, iyulda müsbət 10-22 selsiyədəkdir. İllik yağıntı 
600-900 mm-dir. Ən böyük çayı Həkəridir. Əsasən, dağ-
çəmən, qəhvəyi dağ-meşə və karbonatlı dağ-qara torpaq-
lar üstünlük təşkil edir. Bitki örtüyü kollu və seyrək meşəli 
çəmənliklərdən, enliyarpaqlı dağ meşəliklərindən (palıd, 
vələs və s.), subalp və alp çəmənliklərindən ibarətdir. Al-
çaq dağlıq yerlərdə seyrək ardıc ağacları çox yayılmışdır.

Laçın bölgəsində Alıcan kəndindən başlayaraq şi-
mal-qərb istiqamətində yan süxurları yararaq üzə çıxan 
maqmatik süxurlar boyunca Turşsu, Qaladərəsi, Ağanuş, 
Xırmanlar, Tığik, Turş-tığik, Nurəddin ( böyük debitə ma-

likdir), Nağdalı, Hacıxanlı, (Xallanlı, Başlıbel-Kəlbəcar 
bölgəsində) narzan tipli müalicəvi əhəmiyyətli bulaqlar 
mövcuddur. Laçın bölgəsində dünya memarlığının nadir 
inciləri olan tarixi-memarlıq abidələri, Qaragöl Dövlət Tə-
biət Qoruğu və Laçın bölgəsi Dövlət Təbiət Yasaqlığı da 
hal-hazirda işğal altındadır.

Laçin bölgəsində ümumi ehtiyatları 1124 ton olan 3 
(Narzanlı, Çilgəzçay, Saribulaq) civə, ehtiyatları 2533 min 
m3 olan və istismara cəlb edilən, üzlük daşı istehsalına 
yararlı Hoçaz mərmərləşmiş əhəngdaşı, ümumi ehtiyat-
ları 5125 min m3 olan və mişar daşı istehsalına yararlı 2 
(Ağaoğlan, Molla Əhmədli) tuf, ehtiyatları 4457 min ton 
olan və əhəng istehsalına yararlı Laçın əhəngdaşı, ehtiyat-
ları 998 min m3 olan və kərpic-kirəmid istehsalına yararlı 
Novruzlu gil, ehtiyatları 2144 min m3 olan Quşçu pem-
za, ehtiyatları 15794 min m3 olan Yuxarı Həkəriçay qum-
çınqıl qarışığı, ehtiyatları 10 ton aqiq və 0,9 ton cad olan 2 
əlvan-bəzək daşı, ümumi ehtiyatları 10449 min ton olan 
3 vulkan külü, istismar ehtiyatları 4300 min m3/gün olan 
Minkənd mineral su yataqları vardır.

Laçın rayonu üzrə 33285 hektar meşe fondu torpaqları 
vardır ki, bunun da meşə ilə örtülü sahəsi 26647 hektar 
və ya 80,05% təşkil edirdi. Təsərrüfatda 176 hektar mədə-
ni meşə əkinlərinin 56 hektarı çətiri birləşmiş formadadır. 
Təsərrüfatda 1466 hektar bitki örtüyü seyrək sahələr, 1387 
hektar xəndək-qobu sahələri olmaqla meşə ilə örtülü ol-
mayan meşə fondu sahələri 2853 hektar təşkil etmişdir ( 
meşə inventarlaşma kitabı, I hissə). Təsərrüfat ərazisində 
19 hektar şum, 423 hektar biçənək, 1329 hektar örüş, 18 
hektar yol və kanalaltı, 39 hektar sualtı, 98 hektar tingçi-

lik, 8 hektar qumluq, 606 hektar daşlı-çınqıllı sahə və 1189 
hektar digər torpaqlar vardır. Meşələrdə şam, palıd, vələs, 
göyrüş, ağcaqayın, qaraağac, akasiya, qovaq, söyüd, də-
mirqara, armud ağacları üstünlük təşkil edir. 

Laçın bölgəsində Həkəri çayının sağ sahilində yol tikin-
ti idarəsinin həyətində və Zabux kəndində 400 yaşlı 2 ədəd 
Şərq çinarı təbiət abidəsi kimi qeydə alınaraq qorunurdu.

Laçın bölgəsində Meşə təsərrüfatının dövlət meşə fon-
dunda 1100 ha sahəni əhate edən ardıc ağacı xüsusi olaraq 
qorunurdu. Dəniz səviyyəsindən 850 metr hündürlükdə 
yerləşən həmin meşələrdə şabalıd və qaraçöhrə ağacları 
mühafizə edilirdi.

Hal-hazırda Ekologiya və və Təbii Sərvətlər Nazirliyi-
nin “İşğal olunmuş Azərbaycan ərazilərində ətraf mühitə 
və təbii sərvətlərə dağıdıcı təsiri müəyyənləşdirən (iz-
ləyən) operativ mərkəz”i aşağıdakı faktları aşkarlamışdır.

Laçın və Xankəndinə gedən müxbirlər çıxışlarında və 
Laçin bölgə Meşə təsərrüfatı İdarəsinin məlumatında er-
mənilərin Picənis və Hacışamlı meşəliklərindən qırmızı 
palıdı qıraraq, konyak istehsalında istifadə olunan çəllək-
lərin hazırlanması üçün Fransaya satdıqları bildirilir. Hə-
min bölgənin ərazisində külli miqdarda təbii halda bitən 
iri gövdəli qoz ağacları isə qırılaraq mebel istehsalında is-
tifadə məqsədilə İran İslam Respublikasına satılır.

Erməni girovluğundan azad edilmiş şahidin bildirdi-
yinə görə onları Ağdərə meşəçiliyində meşə qırmağa məc-
bur edirmişlər. O, qeyd edir ki, meşə qırılmasından alınan 
əsas material İrana satılır, oduncaq və yanacaq kimi ermə-
nilər tərəfindən istifadə edilir.

Digər şahid ifadəsi isə Laçın bölgəsinin Hacılar-Sadın-

lar kəndlərinin ərazisində olan 65 hektar meşə sahəsinin 
qırılması, evlərin yandırılması, qəbiristanlıqların buldo-
zerlə dağıdılması faktlarını üzə çıxarmışdır. Bu gün La-
çının işğalından 26 il keçir.Bu müddət ərzində Laçın tə-
biətinin itirdiklərini kiçicik bir məqalədə tam əhatə etmək 
məqsəd olmasa da,, ekoloji terrora son qoyulmazsa, gələ-
cəkdə görmək və acısını dadmaq təəssüf ki, hamıya nəsib 
ola bilər.

Respublikamızın qoşulduğu Beynəlxalq Konvensiya-
ların müddəalarından, ölkəmizin üzv olduğu beynəlxalq 
təşkilatların tribunalarından davamlı çıxışlar etmək, hər 
kəsin öz imkanı daxilində təbiətimizin məhvinə yönəl-
dilmiş zorakılıqları dünya ictimaryyətinə çatdırmaq, bu 
sahədə Dövlətimizə dəstək vermək isə Vətənini sevən hər 
bir vətəndaşımızın ümdə vəzifələrindəndir.

İSLAMIN EKOLOJİ MÜHİTƏ TÖHVƏSİ

Bu günü daha yaxşı görmək
 üçün keçmişi bilməliyik 

Ömər Xəyyam.
Bilməyənlər bilməlidirlər ki, İslam ən qüdrətli elm 

mənbəidir. Bir çox dünya şöhrətli alimlər, xüsusən də son 
əsrlərin Avropa və Amerika alimləri öz elmi tədqiqatları 
sayəsində bu qərarı qəbul etmişlər. Qurani-Kərimin hər 
bir ayəsinin yeddi mənası vardır. Lakin bu mənaların ha-
mısının açılışını da vermək asan məsələ deyildir.

Bilindiyi kimi, insanın yaşamaq üçün havaya, suya, qi-
daya, işığa, istiliyə böyük ehtiyacı vardır. Mühitində oldu-
ğumuz təbiətin də məxsusi həyatını davam etdirmək üçün 
Günəş işığına, onun istiliyinə, hava təbəqəsinə, okeanlara, 

dənizlərə, meşələrə. Çaylara ehtiyaclıdır. Elm artıq sübut 
etmişdir ki, təbiət funksional və dinamik bir sistemdir. 
Elə bu səbəbdən də təbiətin tarixi də dinamik bir tarixdir. 
Elmi araşdırmalara görə kainatın tarixi 20 milyard il, dün-
yanın tarixi isə 5 milyard ildir. Təbiətlə müqayisədə insan 
tarixi çox kiçik bir ölçülüdür. Lakin insan aktivliyi son 
yüzilliklərdə geosistemdə çox böyük təsirli olmuşdur. Bu 
qısa tarixi dönəmdə insan abadlıq işlərindən daha çox da-
ğıdıcılıq, məhv etmə işləri ilə məşğul olmuşdur. Uzun illər 
ərzində elm və hikmət insanları arasında təbiət və insan 
arasında bir oxşarlığın olduğunu söyləyənlər heç də az ol-
mamışdır. Artıq orta əsrlərdə insanın Allahın yaratdıqla-
rının ən üstünü olduğu və mövcud digər yaradılmışların 
onun üçün yaradıldığı fikri günü-gündən möhkəmlənir-
di. Odur ki, hər şey Allahın yaratdığı hesab olunduğun-
dan fikir qəbul edilən olmuşdur. Təbii ki, bir çox İslam 
mütəfəkkirləri də bu fikrə müştərək çıxmışlar.Tarixdə 
özünə böyük rəğbət qazandırmış əşari alimi Əbdülqadir 
Bağdadi (v. 429/1037) böyük kainatdakı hər şeyin kiçik 
kainatın oxşarı olduğunu qeyd etmişdir. Ona görə insan 
duyğuları ulduzlardan dəyərlidir. Bir sözlə insan bütün 
digər canlıların malik olduğu bütün özəlliklərə sahibdir, 
qadirdir. Qurani-Kərimdə də deyilir ki, “biz insanı gözəl 
quruluşda yaratdıq: yaxud-”kiçik aləm olan insan, bö-
yük-böyük aləmin xülasəsidir.” Müasir insana çox yaxşı 
məlumdur ki, ətraf mühit əsasən, dörd ana ünsürdən-od, 
hava,su və torpaqdan təşkil olunmuşdur. Bunu yaxşı dərk 
edən əcdadlarımız da, yaşayışın bu qanunauyğunluğunu 
ta qədimdən Bahar bayramı formalarında dəyərləndirmiş, 
bayram olaraq qeyd etmişlər. Elm aləminə yaxşı məlum-

dur ki, od təbəqəsinin əsasını maddənin plazma halında 
olan Günəş təşkil edir və dünyadakı fosil yataqlar da daxil, 
bütün enerjinin qaynağı Günəşdədir.Ondakı temperatur 
və işıq fotosintez prosesinin əsasıdır. Işığın isə üç əsas xü-
susiyyəti mövcuddur. Yəni aydınlatma müddəti, işığın 
şiddəti və dalğa uzunluğudur. Burada işıqlanma müd-
dəti orqanizmlərin həyati ritmlarini müəyyənləşdirir. Bu 
mənada təbiət bir növ işığın nəzarətindədir.Odur ki,ətraf 
mühitdə işığın qaynağı da Günəşdəndir. Belə proses he-
liogenez adlanır və bizim qalaktikanın nüvəsidir. Günəş 
ailəsi Yer də daxil olmaqla 12 planet, onların peykləri və 
digər göy cisimlərindən ibarətdir. Günümüzdə Günəşin 
böyük ovladları olan planetlərin 9-u müəyyən olunmuş-
dur. Qurani-Kərimin Yusif surəsində göstərilir ki, Yusif, 
atası Yaquba deyir: “Atacan, mən yuxuda on bir ulduz və 
Günəşlə gördüm. Gördüm ki, onlar mənə səcdə edirlər.” 
Din alimlərinə görə 11 ulduz Yusifin qardaşları, Ay anası, 
Günəş də Yəqub özüdür. Qurani-Kərimin əvvəldə dedi-
yimiz kimi, hər surə və ayəsinin 7 mənası olduğuna görə 
Yusifin yuxusunun yozumunun da 7 mənası var ki, təfsir-
lərdə keçən yalnız birisidir və bu yuxunun yozumunun 
ikinci bir mənası o deməkdir ki, Günəş sistemində Yerlə 
birlikdə 12 planet var. Əlbətdə bizə məlum olmayan 3 pla-
netin aşkarlanması günü də olacaqdır. Xatırladaq ki, Musa 
peyğəmbərin qövmünün 12 yerə ayrılması, İsa peyğəm-
bərin həvarilərinin sayının 12 olması, Məhəmmməd sa-
lavatullanın da sələflərinin 12 olması, ayədəki 11 ulduz 
və Günəşin əhli-beytinə daxil olan planetlərdir. Alim və 
filosoflara görə, bu ayədəki ulduzlara Yer daxil deyil. Pla-
netlə ulduz arasında, keyfiyyət və mahiyyətcə fərq yox-

dur, yalnız kəmiyyət fərqi var. Həm də Günəş ailəsinin 12 
planetdən ibarət olması fikrinin kosmik bünövrəsi möv-
cuddur və Günəşin hər bir övladının, yəni hər bir planetin 
məxsusi xüsusiyyətləri artıq elmdə aydındır. Deyilən pla-
netlərin bəzisi çox istidir, bəzisi çox soyuqdur və bəziləri 
də qazlardan ibarətdir. Məlumdur ki, Günəş çox istidir, 
davamlı yanan qazlardan ibarətdir. Bəllidir ki, helioma-
teriyanın əsası hidrogen kimyəvi elementindən ibarətdir 
Müəyyən edilmişdir ki, Günəşdə hər saniyədə milyonlar-
la atom bombasına bərabər partlayış gücündə olan part-
layışlar əmələ gəlir. Bu zaman püskürən alovun həcmi,-
böyüklüyü Yer kürəsindən təxminən 40 dəfə böyük olur, 
Günəş ətrafinda istilik 6000 dərəcə, Günəş mərkəzində 
isə deyilən istiliyin temperaturu 20 milyon dərəcəyə qə-
dər yüksələ bilir. Təbii ki, Günəş mövcud olmasaydı daim 
gündüz yox, gecə olardı, ən vacibi isə yaşadığımız hər yer 
buzla örtülərdi, dünyamızsa mövcud olmazdı.

Heliosistemi araşdıranlara görə, burada çox dəqiq 
qaydalar mövcuddur və Günəşətrafı planetləri onun ca-
zibəsindən çıxmağa imkan verməyən cazibə qüvvəsi ilə 
planetlərin mərkəzdənqaçma qüvvəsi arasında xüsusi 
qayda mövcuddur. Yəni Günəş öz böyük cazibə qüvvəsi 
sayəsində ətrafında olan bütün planetləri cəzb edir,Günəş 
ətrafında firlanmaqdan əmələ gələn mərkəzdənqaçma 
qüvvəsi sayəsində Günəşlə toqquşmadan, yəni tam cəzb 
olunmaqdan xilas olurlar və hədsiz dərəcədə dəqiq olan 
bu proses qüsursuz bir şəkildə formalaşmışdır. Digər bir 
amil isə dünyanı canli maddənin yaşamasına uyğun hal 
və formaya salan geosistemi əhatə edən hava təbəqəsidir.

Canlı varlıqların həyat və fəaliyyəti üçün vacib olan ha-

va,həzm, fotosintez kimi proseslərin özülü hava təbəqə-
sindən birbaşa asılıdır. Maraqlıdır ki, yetkin bir insanın 
qan dövranı və psixi durumu üçün hər gün orta hesabla 
14 kq havaya, 2 kq suya və 1,4 kq qida maddələrinə ehtiya-
cı var. Bu nəticəyə qan bir qardaşımız, Ankarada yaşayan 
Ruşen Hamamçı Kales gəlmişdir. Aldığımız havanın 77 
faizi azot, 21 faizi isə oksigen və digər qazların qarışığıdır. 
Ən vacibi isə əlbəttə oksigendir və bizlər oksigen qəbul 
etmək üçün nəfəs alırıq. Bildiyimiz kimi hava tərkibindəki 
oksigenin qarma-qarışıq hal almaması hava sirkulyasiyası 
səbəbindəndir. Canlılar isə ardıcıl və davamlı olaraq oksi-
geni azaldırlar və özləri üçün təhlükəli olan karbon qaz-
larını çoxaldırlar. Nə yaxşı ki, bitkilər isə karbonlu qazları 
oksigenə çevirərək canlı aləmin məhv olmasının qarşısı-
nı alır. Elə bu səbəbdən də, canlıların ən böyük şüurlusu 
olan insanlar yaşıllıqlari, meşələri, oksigen istehlakçılarını 
hər bir zaman qorumalıdırlar. Qurani-Kərimin bir ayəsi 
(1, Tekvir, 17-19) bu məsələni beləcə şərh edir: “-And ol-
sun qaralmaqda olan gecəyə və nəfəs almaqda olan səhərə 
ki, bu möhtərəm bir elçinin sözüdür!”

İnsanlar bilməlidirlər ki, hər gün havaya bitkilər tərə-
findən buraxılan oksigen canlılara da aid olsaydı, Yer 
kürəsi qısa bir zaman kəsiyində alovlanaraq məhv olardı. 
Amma, çox təəssüflər olsun ki, bizlərin əksəriyyəti bilmir 
ki, həm bitkilər və həm də digər canlılar karbondioksid 
törətsəydilər, havadakı oksigen sürətlə tükənər, canlılar 
nəfəs ala bilməz və boğularaq məhv olardılar. Yəni, hava 
ətraf mühitdə ən bol tapdığımız təbii komponent oldu-
ğundan bizim üçün ən dəyərli proses olan nəfəsalmanın 
qədrini dərk etmirik.

Söylədiklərimizdən sonra bizlər üçün ən əsas kompo-
nent sudur. Su həm strateji, həm də fiziki komponentdir. 
Su bəşəriyyət tarixi boyunca həyatın davamı üçün ən va-
cib amil olmuşdur. Suyun bizlər üçün əsas xüsusiyyəti 
hidroloji dövran sayəsində yenilənən bir qaynaq olması-
dır. Hətta, BMT-nin sənədlərində göstərilir ki, XXI əsrdə 
su qıtlığına görə dövlətlər arasında münaqişələr də baş 
verə bilər. Orada bildirilir ki, dünya əhalisinin 40 faizini 
təşkil edən 80-ə yaxın ölkədə ciddi su qıtlığı mövcuddur. 
XX əsrin ən vacib strateji element və komponenti neft sayı-
lırdı. XXI əsrin ortalarında isə buraya su, hidrogen və bor 
əlavə olunacağı ehtimal olunur. Suyun bitki aləmi üçün 
də vacibliyi bəllidir. Dünyadakı suyun 2,4 faizi quruda 
olduğundan hidroloji sirkulyasiyanın önəmi böyükdür. 
Qurudakı suyun yalnız 10 faizi şirin sudur, bu isə cəmi 4 
milyon km³ edir. Alimlərə görə bəşəriyyətin il ərzindəki 
su ehtiyacı 5500 km³-dur.

Yer kürəsində okeanlar, dənizlər, göllər suyun durum-
lu hissəsidir. Bunlardan buxarlanan su yuxarı qatlarda 
bulud şəklində toplanaraq yağış, qar kimi yerə qayıdır. Bu 
təbii hadisə haqqında Qurani-Kərimdə göstərilir: “Külək-
lərin zəhməti önündə müjdəçi olaraq göndərən odur: Biz 
ölü torpağı diriltmək, neçə-neçə heyvan və insanlara ver-
mək üçün göydən saf su endirdik!” (1,Furqan,48)

Yer atmosferindəki sulu buludu, təbiəti hərəkətə gə-
tirən, bitkilərdəki döllənməni həyata keçirən küləkdir. Gü-
nümüzün elmi tədqiqatlari göstərir ki, bir qram torpaqda 
toplanan milyonlarca bakteriya uzun müddət yağıntı ol-
mayanda fəaliyyətdən düşürlər, ölü halına keçirlər. Yağış 
yağdıqda isə bütün bunlar canlanır, başda azot olmaqla 

geniş bir komponent yaratma başlayır. Bu isə minlərcə 
canlının yaşam tərzinə səbəb olur, ölü torpaq beləcə di-
rilir. Qurani-Kərimdə isə bu belə ifadə olunur: “O elə bir 
ilahdır ki, göydən lazım olan qədər su endirir, ölü şəhəri 
dirildir. Beləcə sizi də dirildib qəbrlərdən çıxaracaq.”(1,-
Zuxruf, 11). Başqa bir ayədə isə deyilir: Orada yüksək 
dağlar qurmadıqmı?! Sizə şirin su içirtmədikmi?!” Burada 
şirin suyun ən yaxşısının dağlardan süzüldüyünə işarədir. 
Ən saf şirin su mənbələrinin böyük əksəriyyətinin dağlıq 
bölgələrdə olduğunu alimlər də sübuta yetirmişdir. Təbii 
ki, yeraltı suyun da öz yeri var və bu sahə Azərbaycanda 
da inkişaf etmişdir. Tarixdə Yusif əleyhissəlamın Qahirə-
də 90,5 metr dərinlikdə, qaya içində qazılmış olduğu quyu 
yeraltı suya bir nümunədir.

Ağac və bitkilər yağış, qarla yanaşı yeraltı sulardan da 
bəhrələnirlər. Yeraltı sular da öz mənbəyini çox vaxt ye-
rüstü sulardan alır. Odur ki, meşə örtüyünü, torpaq-bitki 
örtüyünü qorumaq insanlar üçün, onun yaşaması üçün 
çox vacib amillərdən biridir. Meşələrin bolluğu heyvanlar 
üçün də çox gərəklidir.

İslama və müasir elmə görə insan kimi heyvan və bit-
kilər də torpaqdan yaradılmışdır. Əslində heyvanlar da 
həm canlı olaraq və həm də anatomik quruluşlarına görə 
bizdən elə də fərqlənmir. Bu haqda Qurani-Kərimdə buy-
rulur: “Geosistemdə gəzən heyvanlar və qanadlarıyla 
uçan quşlar da sizin kimi bir toplumdur!” (1,Ənam,38)

Biz də bilməliyik ki, həm bitkilər, həm də heyvanlar 
yalnız mənsub olduqları geoekosistemdə mövcudluqları-
nı sürdürə bilirlər. Alimlərin dediyi kimi, insanın özünün 
də daxil olduğu canlı maddə yalnız ekofiziki və ekokim-

yəvi tarazlıq və balansın mövcudluğu sayəsində mövcud-
dur. Elə deyilən səbəblərdən də hər bir insan bizim üçün 
çox vacib olan təbiətin qeydinə qalmalı, onu qorumalı, ya-
şamımız üçün əsas şərt olan torpağı, havanı, suyu göz-bə-
bəyi kimi qorumalıdır. Bu amil qulluq etdiyimiz İslam-
da da, onun müqəddəs kitabında da dəfələrlə insanların 
nəzər-diqqətinə çatdırılır.

Gəlin alimlərimizin və Qurani-Kərimin gəldiyi qənaətə 
vicdanla xidmət edək!...

